
ABINDA BA ZAl YI WU MUSULMI YA
JAHILCE SHI BA

GABATARWA

Godiya ta tabbata ga Allah Ubangijin talikai, tsira da
aminci su tabbata ga wanda aka aiko domin rahama
ga talikai, da alayensa da sahabbansa da wadanda
suka yi koyi da shi, suka shiryu da shiriyarsa, har zuwa
ranar sakamako. Bayan haka:

Wannan wani takaitaccen sako ne, da ya kunshi
muhimman abubuwan da musulmi yake bukata a
imaninsa da ibadarsa da mu’amalolinsa. Mun tattaro
su ne domin masu ziyarar Masallatai biyu masu
alfarma maza da mata, domin su sami ilimi da
fahimtar al’amuran addininsu.

Muna fatan (Allah) Mai karamci da baiwa Ya
amfanar da shi, Ya kuma sanya shi ingatacce, kuma da
ikhlasi saboda Shi. Shi ne mafificin abin roko, kuma
mafi karamcin abin fata.

Kwamitin ilimi wanda harkokin addini a Masallacin
Harami da Masallacin Annabi ke jagoranta.

Da sunan Allah Mai Rahama Mai jin kai
sksksk




FASALI NA FARKO:

ABINDA YAKE DA ALAKA DA AKIDA

Bincike na farko: Ma'anar musulunci da
rukunansa:

Musulunci: Shi ne: Mika wuya ga Allah da kadaita
shi da jawuwa agareShi da biyayya, da kuma barranta
daga shirka da ma'abotanta.

Rukunansa biyar ne:

Na farko: Shaidawa babu abin bautawa da gaskiya
sai Allah kuma cewa (Annabi) Muhammad manzon
Allah ne.

Na biyu: Tsaida sallah.

Na uku: Bada zakka.

Na hudu: Azimtar Ramadan

Na biyar: ziyartar dakin Allah mai alfarma ga wanda
ya samu ikon zuwa gare shi (Hajji).

Muhimmancin Tauhidi (kadaita Allah):

Ka sani cewa Allah - Mai girma da daukaka - Ya
halicci halittu domin su bauta maSa, kuma kada su
hada Shi da wani abu. Allah - Madaukakin sarki - Ya ce:

(@ oy ) s T edls )
{Kuma Ban halicci aljannu da mutane ba sai ddmin
su bauta Mini. 56} [Al-Zariyat: 56], wannan bautar

saninta ba ya yi wu wa sai da ilimi, Kamar yadda Allah
- Madaukakin sarki - Ya ce:

{Sabdda haka ka sani, céwa babu abin bautawa
face Allah, kuma ka némi gafara ga zunubin, ka, kuma
(nemi gafara) ga miiminai maza da miiminai mata,
kuma Allah Ya san majliyaiku da mazauninku.19}
[Muhammad: 19], Sai Ya fara da ilimi kafin fada da aiki.
Mafi muhimmancin abinda ke kan musulmi ya koya,
shi ne kadaita Allah - Mai girma da daukaka - da ibada;
domin cewa shi ne asalin addini kuma tushensa,
Addini ba ya tabbatuwa sai da tauhidi, wannan shi ne
farkon wajibi akan musulmi, kuma shi ne karshen
wajibi. Tauhidi shi ne rukuni na farko a cikin rukunan
musulunci, wadanda saninsu da aiki da su yake wajaba
akan kowanne musulmi, su ne rukunai biyar, kamar
yad da ya zo a cikin hadisin Abdullahi dan Umar - Allah
Ya yarda da su - ya ce: na ji manzon Allah - tsira da
amincin Allah su tabbata agare shi - yana cewa: "An
gina musulunci a kan abubuwa biyar: Shaidawa cewa
babu abin bautawa da gaskiya sai Allah, kuma
(Annabi) Muhammad manzon Allah ne, da tsaida
sallah, da bada zakka, da ziyartar daki (Hajji), da
azumin Ramadan".1
To, yana wajaba akan musulmi sanin ma'anar
tauhidi; shi ne kadaita Allah da bauta, kada ya hada

1 Bukhari ne ya fitar da shi da lamba ta (8).

wani tare da Shi a cikin bautarSa; ba wani mala'ika
makusanci ba, ba kuma wani Annabin da aka aiko ba.

Ma’anar "Shaidawa babu abin bautawa da
gaskiya sai Allah":

Shi ne bawa ya tabbatar da kudiri yankakke (a
zuciyarsa) cewa, babu abin bautawa da gaskiya sai
Allah - Mai girma da daukaka -, sai ya bautawa Allah
Shi kadai, kuma ya kebance shi - tsarki ya tabbatar
maSa da dukkanin nau'ikan ibadu; na addu'a da tsoro
da fata da dogaro da wanin hakan.

kuma kalmar shahada ba ta tabbata sai da rukunai
biyu:

Na farko: kore Allantaka da bauta daga wanin
Allah; na dukkan kishiyoyi da alloli da dagutai.

Na biyu: Tabbatar da Allantaka, da bauta ta gaskiya
ga Allah Shi kadai banda waninSa, Allah - Madaukakin
sarki - Ya ce:

Gty 1,8 o 25 a3l B g i 1)
{Kuma lalle ne, hakika, Mun aika a cikin kdwace
al'umma da wani Manzo (ya ce): "Ku bauta wa Allah,
kuma ku nisanci daglitu."} [al-Nahl: 36].
Amma sharuddan (babu abin bautawa dagaskiya
sai Allah) to su ne:
Na farko: llimi mai kore jahilci.

Na biyu: Sakankancewa mai kore shakku.
Na uku: lkhlasi (tsakake aiki ga Allah) mai kore




shirka.

Na hudu: Gaskiya mai kore karya.

Na biyar: Soyayya mai kore kiyayya.

Na shida: Jawuwa mai kore bari.

Na bakwai: Karba mai kore juyarwa.

Na takwas: Kafircewa da abinda ake bautawa,
wanda ba Allah - Madaukakin Sarki-ba.

Wadannan sharuddan aiki da su yana wajaba,
hakika an tattarosu a cikin baituka biyun nan masu
zuwa:

Sani, yakini da ikhlasi da gaskiyarka tare da ***
soyayya da jawuwa da karbarsu.

An kara na takwas dinsu, kafircewarka ga abinda
*** ba Allah ba, daga abubuwan da aka allantar da su.

Tabbatar da Kalmar shahada, yana kasancewa ne
da bautar Allah - Madaukakin Sarki - Shi kadai, ba Shi
da abokin tarayya, da tsarkake bauta ga Allah Shi
kadai. kada ya bautawa kowa sai Allah, kada ya dogara
ga kowa sai ga Allah, kada ya kaunaci (wani abu daga
wani) sai Allah, kada ya yi sallah sai ga Allah, kada ya
yi yanka sai ga Allah - tsarki ya tabbatar maSa Ya
daukaka -.

Abinda wasu daga mutane suke aikatawa na dawafi
(kewayawa) a kaburbura da neman taimakon
ma'abotansu (kaburbura) da rokonsu, koma bayan
Allah; shirka ne a cikin bauta, to kiyayewa daga hakan
yana wajaba, da kuma gargadarwa daga gare shi;




domin cewa wannan yana daga jinsin abinda
mushrikai suke aikatawa, na bautar gumaka da
duwatsu da bishiyoyi koma bayan Allah - Madaukakin
sarki -, Ita ce shirkar da aka saukar da littattafai kuma
aka aiko manzanni don gargadarwa a gare ta, da kuma
hani a kanta.

Ma'anar shaidawa cewa (Annabi) Muhammad
manzon Allah ne:

Yi masa biyayya a cikin abinda ya yi umarni, da
gasgata shi a abinda ya bada labari, da nisantar abinda
ya yi hani a gare shi ya kuma tsawatar, kuma kada a
butawa Allah sai da abinda Ya shara'anta, Sai musulmi
ya tabbatar da cewa, (Annabi) Muhammad dan
Abdullahi Bakuraishe Bahashime: Manzon Allah ne -
Mai girma da daukaka - zuwa ga dukkan halitta; aljanu
da mutane. Kamar yadda Allah - Madaukakin Sarki - Ya
ce:

€l 22 T 325 3y e 39

{Ka ce: "Ya kii mutane! Lalle ne nT manzon Allah ne,
zuwa gare ku, gaba daya...} [al-A'araf: 158].

Kuma cewa Allah Ya aiko shi dan isar da addininSa
da shiryar da halitta, Kamar yadda Allah - Madaukakin
Sarki - Ya ce:

VT AT fend) 1555 Tass 80 B YL audsl Gy
Ry
{Kuma ba Mu aika ka ba face zuwa ga mutane gaba

daya, kana mai bayar da bushara kuma mai gargadi,
kuma amma mafi yawan mutdne ba su sani ba. 28}
[Saba'i: 28]. Kuma kamar yan da Madaukakin sarki Ya
ce:

(® salall 155 Yy sl )

{Kuma ba Mu aike ka ba face démin wata rahama
ga talikai. 107} [al-Anbiyaa: 107].

Abinda wannan shahadar take hukuntawa: Kada ka
kudirce cewa manzon Allah - tsira da amincin Allah su
tabbata a gare shi - yana da wani hakki a cikin
Rububiyya, da tasarrufi a cikin halitta, ko wani hakki a
cikin bauta, bari dai, shi - tsira da amincin Allah su
tabbata a gare shi - bawa ne, ba'a bauta masa, kuma
manzo ne, ba'a karyata shi, kuma ba ya mallakawa
kansa ko waninsa wani abu na anfani da cuta ba, sai
abinda Allah Ya ya ga dama, Kamar yadda Allah -
Madaukakin Sarki - Ya ce:

3L I Y ol 219 A s e 20 JATY 0B
B TR N
{Ka ce: "Ba zan ce muku, a wurina akwai taskokin
Allah ba. Kuma ba ni sanin gaibi, kuma ba ni gaya
muku céwa, ni mald'ika ne. Ba wani abu nake bi ba,

face abin da ake yiwo wahayi zuwa gare ni..."} [al-
An'am: 50].




MABHASI NA BIYU: MA'ANAR IMANI DA

RUKUNANSA:

Imani: Shi ne tabbatarwa da zuciya, da furuci da
harshe, da aiki da zuciya da kuma gabbai, yana karuwa
da biyayya, kuma yana raguwa da sabo.

Imani sharadi ne na ingancin (ayyuka) da karbar
ibadu, kamar yadda shirka da kafirci, masu bata
dukkan ayyukan biyayya ne, kamar yadda Allah ba Ya
karbar sallah ba tare da alwala ba, haka ba Ya karbar
wata ibada ba tare da imani ba, Allah Madaukakin
sarki Ya ce:

O5t35 A a3 585 BT S5 o b2l e o 53
(@ 58 5,205 5
{Kuma wanda ya yi aiki daga ayyukan kwarai,
namiji ne ko kuwa mace, alhali kuwa Yana miimini, to,
wadannan suna shiga Aljanna, kuma ba za a zalunce
su da gwargwadon hancin gurtsun dabi no ba. 124}
[al-Nasa'i: 124].
Kuma Ya bayyana cewa, shirka mai bata aiki ce,
Kamar yadda Allah - Madaukakin Sarki - Ya ce:
e gesd ¢S 58 AU o ill I 0 )l 33)
{5 G sl G 53,8505
{Kuma hakika an yi wahayi zuwa gare ka, da kuma

zuwa ga wadanda suke a gabaninka, "Lalle idan ka yi
shirki hakika aikinka zai baci, kuma lalle z3 ka kasance

daga masu hasara". 65} [Al-Zumar: 65].

Rukunan imani guda shida ne: Yin imani da Allah,
da mala'ikunSa, da litattafanSa, da manzanninSa, da
ranar lahira, da kaddara alherinta da sharrinta.

1) Yin imani da Allah - Madaukakin Sarki -

yana kunsar al'amurra guda uku:

1- Yin imani da RububiyyarSa:

Shi ne kadaita Allah - Madaukakin sarki - da
ayyukanSa; kamar halitta da azirtawa, da rayawa, da
kashewa, Babu wani Mahalicci sai Allah, babu wani
Mai azirtawa sai Allah, babu wani Mai rayawa sai
Allah, babu wani Mai kashewa sai Allah, babu wani
mai tasarrufi acikin kasantacce sai Shi - tsarki ya
tabbatar maSa Ya daukaka -

Kuma ba'a san cewa wani daya daga halitta ya vyi
musun Rububiyyar Allah - tsarki ya tabbatar maSa - ba,
sai dai in ya kasance mai girman kai ne, ba mai kudirce
abinda yake fada ba, kamar yadda ya faru ga Fir'auna,
lokacin daya cewa mutanensa:

(N 26l )
{...NT ne Ubangijinku mafi daudaka} [al-Nazi'at:
24], Saidai hakan bai kasance akan akida ba (wato har

zuciya), kamar yadda Allah - Madaukakin Sarki - Ya ce
game da (Annabi) Musa - aminci ya tabbata agare shi

{Ya ce: "lalle ne hakika ka sani babu wanda ya
saukar da wadannan, face Ubangijin sammai da kasa
domin su zama abiibuwan lIlra. Kuma lalle ne ni,
hakika, ina zaton ka, ya Fir'auna, halakakke".102} [al-
Isra'a: 102], Kuma Allah - Madaukakin Sarki - Ya ce:
(i i il g 4 L iess)
{Kuma suka yi musunsu, alhali zukatansu sun natsu
da su domin zalunci da girman kai...} [al-Naml: 14].
Hakika wadannan halittun babu makawa suna da
wani Mahalicci Don ba zai yi wu su samar da kansu ba;
domin abu ba ya halittar kansa, kuma ba zai yi wu a
samesu haka kawai ba; domin kowane fararre ba
makawa akwai wanda ya farar (da shi), kuma domin
cewa samuwarsu akan wannan tsarin kayatacce da
tsarin da aka saba yana hana samuwarsu haka kawai,
Sai ya tabbata cewa, suna da wanda ya samar da su,
Shi ne Allah Ubangijin talikai. Allah - Madaukakin sarki
- Ya ce:

F 2V ot LS BT &A1 b ol o 8 e LAL By

cole 33 Je)

{Shin, an halicce su ne ba daga kdme ba, kd kuwa
sli ne masu yin halitta? 35
Shin, sun halicci sammai da kasa ne? A'a ba su dai

11




yi Tmanin yakini ba. 36} [al-Dur: 35-36].

Hakika mushrikai sun kasance, suna tabbatar da
Rububiyyar Allah - Madaukakin sarki - tare da yin
shirkarsu da Shi a cikin Uluhiyya, amma hakan bai
shigar da su cikin musulunci ba, kuma annabi - tsira da
a mincin Allah su tabbata agare shi - ya yakesu, ya
halatta jinanensu da dukiyoyinsu; domin su sun vyi
shirka a cikin bauta, sai suka bauwa waninSa tare da
Shi; kamar gumaka da duwatsu da mala'iku da
wasunsu.

2- Imani da UluhiyyarSa:

Yin imani da UluhiyyarSa wato: Cewa Shi kadai ne
Allah na gaskiya baShi da abokin tarayya, (Allah) da
ma'anar (Abin bauta), wato (Abin bauta) dan so da
girmamawa da mika wuya.

Allah - Madaukakin sarki - Ya ce:

(@ a3l 2350153 N4 ¥ 2o 1) 20
{Kuma Ubangijinku Ubangiji Guda ne. Babu wani
Ubangiji face Shi, Mai rahama, Mai jin kai. 163} [al-
Bakara: 163].
Dukkan wanda ya riki wani Ubangiji tare da Allah,
yana bauta masa koma bayanSa, to Uluhiyyarsa

batacciya ce, (kenan bai kadaita Allah da bauta ba).
Allah - Madaukakin sarki - Ya ce:

b @ 5 el 5 cassd e 8,805 e 8 BT 55 T &L gy

{Wancan! sabdda lalle ne Allah, shi ne Gaskiya,
kuma lalle ne, abin da suke kira waninSa shi ne karya.
Kuma lalle ne Allah, Shi ne Madaukaki, Mai girma. 62}
[al-Hajj: 62].

Saboda haka, manzanni - aminci ya tabbata a gare
su - sun kasance, tun daga (Annabi) Nuhu zuwa
(Annabi) Muhammad - tsira da a mincin Allah su
tabbata a gare shi - suna kiran mutanensu zuwa
Tauhidi da kadaita Allah da bauta, banda waninSa.
Hakika Allah - Madaukkain sarki - Ya bata rikon da
mushrikai suka yi wa alloli suna bauta musu tare da
Allah - tsarki ya tabbatar maSa Ya daukaka - suna
neman taimakonsu, suna neman agajinsu, hakan
kuwa da dalilai biyu na hankali:

Na farko: Cewa babu wani abu daga cikin
abubuwan da suka kebanci allantaka a tare da wannan
alloli da suka rike, su halittarsu aka yi, basa halitta,
basa jawo wani anfani ga mai bauta musu, kuma ba sa
tunkude wata cuta daga garesu, kuma basa mallakar
rayuwa, ko mutuwa, ko tayarwa (tayar da halitta
bayan mutuwa). Kamar yadda Allah - Madaukakin
Sarki - Ya ce:

fadsY 5,805 5 6,1 o B 6, HE VT 2,3 e 32T
(2 15,8 V5 5 Y3 630 6,02 Y5 GE Y3 o
(Kuma suka riki abtibuwan bautawa, baicin Shi, ba
su yin halittar kdme alhali si ne ake halittawa kuma

b3 su mallakar wa kansu wata ciita ko wani amfani,
kuma ba su mallakar mutuwa kuma ba su mallakar
rayarwa, kuma ba su mallakar tayarwa. 3} [al-Furkan:
3].

Na biyu: Cewa wadannan mushirikan sun kasance
suna tabbatar da cewa Allah - Madaukakin Sarki - Shi
ne Mahalicci Mai jujjuya al'amaura Shi kadai banda
waninSa, wannan yana lazimta musu kadaita Shi, da
Uluhiyya kamar yadda suka kadaitaShi da Rububiyya,
Kamar yadda Allah - Madaukakin Sarki - Ya ce:

Wi J8 b Slskin @ 5,458 228 ol G o5 AT oA Ui
5 55550 @ poadll (353l 55 AT gt 2T ES oa B 815,858
80 e JE 5 5 85 o0t 8 08T 0y 6 8 ) 5,8 ST
{® 5ymd B8 B o kn @ o208

{Ka ce: "Wane ne da mulkin kasa da wanda ke a
cikinta, idan kun kasance kuna sani?" 84

Za su ce: "Na Allah ne." Ka ce, "Shin, to, ba za ku yi
tunani ba?" 85

Ka ce: "Wane ne Ubangijin sammai bakwai, kuma
Ubangijin Al'arshi mai girma?" 86

Za su ce: "Na Allah ne." Ka ce, "Shin, to, ba za ku bt
ji tsoran Allah ba?" 87

Ka ce: "Wane ne ga hannunsa mallakar kdwane
abu yake, alhali kuwa shi yana amintar (da wanda ya

so), kuma ba a amintar da kdwa daga gare shi, idan
kun kasance kund sani?" 88

Za su ce: "Ga Allah yake." Ka ce: "To, yaya ake juyar
da ku (ga barin gaskiya)?" 89} [Al-Mu'uminun: 84 - 89]
Idan sun tabbatar da Tauhidin Rububiyya; to ya
wajaba akansu su kebanceShi - tsarki ya tabbatar
maSa - da bauta Shi kadai, kuma kada su hada shi da
wani tare da Shi a cikin bautarSa.

3- Imani da sunaye da siffofi:

Wato: Tabbatar da abinda Allah Ya tabbatarwa
kanSa a cikn littafinSa, ko manzanSa - tsira da amincin
Allah su tabbata agare shi - ya tabbatar maSa a cikin
sunnarsa; na sunaye da siffofi, ta fuskar da ta dace da
Allah - Madaukakin sarki -, ba tare da canjawa ko
korewa ba, ko kwatantawa, ko kamantawa ba, Allah
Madaukakin sarki Ya ce:

Syt cail s 55l 15555 g 306 (2T T )
IR QW

{Kuma Allah Yana da slindye masu kyau. Sai ku
roke shi da su, kuma ku bar wadanda suke yin ilhadi a
cikin sindyenSa: za a sdka musu abin da suka kasance
suna aikatawa. 180} [al-A'araf: 180], Allah
Madaukakin sarki Ya ce:

ool ol 555 5050 altS' 2.0

{...Wani abu bai zama kamar tamkarSa ba, kuma
Shi Mai ji, Mai gani ne.} [al-Shura:11].

Rabe-raben shirka gida uku ne:

1- Babbar Shirka .

2- Shirka karama.

3- Shirka boyayya.

2- Babbar Shirka :

Yanda za'a ganeta: Daidaita wanin Allah da Allah a
abinda Allah ya kebanta da shi. Kamar yadda Allah -
Madaukakin Sarki - Ya ce:

(® Gl o, 2323

{"A I6kacin da muke daidaita ku da Ubangijin
talikai. 98} [al-Shu'ara'u: 98].

Shi ne abinda yake kunsar: Juyar da bauta ga wanin
Allah - Madaukakin sarki -, ko karkatar da sashinta ga
waninSa - tsarki ya tabbatar maSa -; kamar addu'a da
neman agaji da bakance da yanka, da wasunsu na
nau'ikan ibada.

ko ya kunshi: Halatta abinda Allah - Mai girma da
daukaka - Ya haramta, ko haramta abinda Ya halatta,
ko sarayar da abinda Allah - Mai girma da daukaka - Ya
wajabta, Kamar halatta abinda aka san haramcinsa,
na addini da larura; kamar halatta zina, da giya, ko
sabawa iyaye, ko riba, ko abunda ke kama da hakan.

Ko haramta abinda Allah - Mai girma da daukaka -
Ya halatta na tsarkakan abubuwa, ko sarayar (kawar)
da abinda Allah Ya wajabta ; kamar kudirce cewa
sallah ba wajibi ba ce, ko azimi ba wajibi bane, ko
zakka ba wajiba bace.

Shirka babba tana wajabta bata aiki, da dawwama
a cikin wuta ga wanda ya mutu akanta, Kamar yadda

16




Allah - Madaukakin Sarki - Ya ce:
o G e 5218355
{...Da sunyi shirka, da abinda suka kasance suna
aikatawa ya lalace.} [al-An'am: 88].
kuma cewa wanda ya mutu akanta; Allah ba zai

gafarta masa ba, kuma aljanna haramun ce a gare shi,
kamar yadda Madaukakin sarki Ya ce:

& 2T ) OIS 5 s i e 3788 of 2aks ¥ 0T &)
{Lalle ne, Allah ba Ya gafarta a yi shirka (tarayya)
da Shi, kuma Yana gafarta abin da yake koma bayan

wannan, ga wanda Yake so....} [al-Nisa'i: 48], kuma
Allah - Madaukakin sarki - Ya ce:

>
H

o0 5y 4T e dl 25 38 .00 38 5 8)

{Lalle ne shi, wanda ya vyi shirka da Allah, to, lalle
ne, Allah Ya haramta masa Aljanna, kuma makomarsa
wuta...} [al-Ma'ida: 72].

2- karamar Shirka

Ita ce wacce ambatanta shirka ya tabbata a
nassosi, sai dai ita bata kai matakin shirka babba ba,
to wannan ana ambatanta shirka karama; misalin
rantsuwa da wanin Allah - Madaukakin sarki -; kamar
rantsuwa da Ka'aba, da kuma annabawa, da amana,
da rayuwar wane, da makamancin hakan, kamar
yadda tsira da a mincin Allah su tabbata agare shi ya
ce: «Wanda ya rantse da wanin Allah, to hakika ya

17




kafirta, ko ya yi shirka»1.

Zata iya zama babba gwargwadan abinda yake
kasancewa a cikin zuciyar mai ita, Idan ya kasance a
cikin zuciyar mai rantsuwa da Annabi, ko shehi wane,
cewa shi tamkar Allah ne, ko ana kiran shi koma bayan
Allah, ko shi yana tasarrufi a cikin kasantacce, to shi
yana zama shirka babba. Amma idan mai rantsuwa da
wanin Allah, bai yi nufin wannan nufin ba, kadai ya
gudana ne akan harshensa, ba tare da wannan nufin
ba, don kasancewarsa ya saba da hakan; to ya zama
shirka karama, wannan yana afkuwa da yawa a wasu
bangarori, to abinda yake wajibi fadakarwa akan
hakan, da gargadarwa daga gare shi, dan kiyaye
Tauhidi da kuma tsare shi.

3- Shirka boyayya:

Ita ce abinda yake kasancewa a zuciya na riya;
kamar wanda yake sallah ko yake karatu dan ya
nunawa mutane, ko yake tasbihi har su yaba masa, ko
ya yi sadaka dan su yabe shi, Wannan yana bata aikin
da ya yi riya a cikinsa ne, banda ragowar aikin da ya
tsarkake Allah - Madaukakin sarki - da shi.

Tsira da amincin Allah su tabbata agare shi ya ce:
«Shirka a cikin wannan al'ummar, ita ce mafi boyuwa
daga tafiyar bakar tururuwa akan bakin kurman dutse

1 Ahmad ya fiar da shi a Musnadinsa, lamba ta (6072), da
Tirmizi a lamba ta (1535), kuma ya ce: Hadisi ne
kyakkyawa.

a cikin duhun dare, kaffararta ya ce: ("Allahumma inni
a'uzu bika an ushrika bika shai'an wa ana a'alamu, wa
astagfiruka minaz zambil lazi la a'alamu"). "Ya Allah ni
ina neman tsarinKa da in yi maka tarayya da wani abu,
alhali ni ina sani, kuma ina neman gafararKa daga
zunubin da ban san shi ba"»1.

NAU'UKAN KAFIRCI:

Nau'i na farko: Kafirci babba:

Shi ke tabbatar da dawwama a cikin wuta ne, kuma
shi nau'i biyar ne:

1- Kafircin Karyatawa:

Shi ne kudirce karyar manzanni, wannan kadan ne
a cikin kafirai; domin Allah - Mai girma da daukaka - Ya
karfafi manzanninSa da hujjoji bayyananu, kadai halin
wadannan makaryatan kamar yadda Allah Ya siffanta
su ne:

‘{’---\f)}jdﬁa}}%ﬁ S 5o

{Sun yi musun ta, kuma kawunansu sun tabbatar
da ita, sabo da zalunci da girman kai...} [al-Nahl: 14].

2- Kafircin Ki da girman kai:

Wannan misalin kafircin Iblis, cewa shi bai musanta
umarnin Allah ba kuma bai yi inkarinSa ba, kadai ya

1 Bukhari ya fitar da shi a cikin al-Adabul Mufrad a lamba ta
(716), da Ahmad a cikin al-Musnad a lamba ta (19606), da
Diya'ul Makdasi a cikin al'Ahadisul Mukhtarah (1/150),
kuma Albani ya ingantashi a cikin Sahihul Jami'il sagir a
lamba ta (3731).

fuskanci umarnin ne da ki da girman kai, Allah -
Madaukakin sarki - Ya ce:
e 86 785k ol b 95 159 AT A 31

{Kuma a Idkacin da Muka ce ga mala'iku: "Ku vyi
sujada ga Adam," Sai suka yi sujada, face Ibilisa ya ki,
kuma ya yi girman kai, kuma ya kasance daga kafirai".
34} [al-Bakara: 34].

3- Kafircin bijirewa:

Hakan kuwa, ya kau da kansa, da jinsa, da
zuciyarsa, daga bin gaskiya, ba ya waiwayawa zuwa ga
gaskiya, kuma ba ya bata kulawa, Allah - Madaukakin
sarki - Ya ce:

Gl 5 Qe 28l O g e 55 L LB )
GRS

{Kuma babu wanda yafi zalunci fiiye da wanda aka
tunatar da ayodyin Ubangijinsa, sannan ya bijire daga
barinsu? Lalle M{i, Masu yin azdabar ramuwa ne ga
masu laifi. 22} [al-Sajda: 22].

Amma bijirewa na wani yanki; to shi fasikanci ne ba
kafirci ba; kamar wanda yake bijirewa daga neman
sanin sashin wajiban addini; na hukunce-hukuncen
azimi ko hajji da makamancin hakan.

4- Kafircin kokwanto:

Hakan shi ne ya yi kaikomo, ba zai yanke da bin
gaskiya ba, a'a yana kokwanto a cikinta, kamar yadda

yake a cikin fadinSa - Allah Madaukakin sarki -:
G @ 15T o 58 O 28T G 06 ) 2 b5 4 J553)

{Kuma ya shiga gbnarsa, alhali yana mai zalunci ga
kansa, ya ce: "Ba ni zaton wannan za ta halaka har
abada." 35

"Kuma ba ni zaton Alkiyama mai tsayuwa ce, kuma
lalle ne, idan an mayar da ni zuwa ga Ubangijiina, to,
lalle ne, zan sami abin da yake mafi alhéri daga gare ta
ya zama makdma." 36} [al-Kahf: 36].

5- Kafircin munafurci:

Shi ne, ya bayyanar da imani da harshensa, kuma
ya boye karyatawa a zuciyarsa, Allah Madaukakin
sarki - Ya ce:

(0 Gsaks 5 5 T il B ot ks a1 53

{Kuma akwai daga mutane wanda yake cewa:
"Mun yi imani da Allah kuma da Yinin Lahira." Alhali
kuwa su ba muminai ba ne. 8} [al-Bakara: 8].

Wadannan sune nau'ikan kafirci babba shi ke
fitarwa daga Musulunci.

NAU'I NA BIYU: Kafirci Karami:

Wannan nau'in ba ya tabbatar da dawwama a cikin
wuta, Shi ne wanda ambatansa kafirci ya zo a cikin
Alkur'ani da Sunnah, ba tare da an yi masa Ma'arifa da
Alif da Lam ba, kawai ya zo abin yi wa Nakira,
Misalansa suna da yawa, daga cikinsu: Hadisin Abu

Hurairah - Allah Ya yarda da shi - ya ce: Manzon Allah
- tsira da amincin Allah su tabbata agare shi - ya ce:
«Abu biyu a cikin mutane su kafirci ne a cikinsu: Sukar
nasaba, da kukan kera ga mamaci»1.

2) Imani da Mala'iku:

Su duniya ce ta boye, Allah - Madaukakin sarki - Ya
halicce ne daga haske, su masu bautar Allah -
Madaukakin sarki - ne, basu da wani abun da ya
kebanci Rububiyya da Uluhiyya, su ba su sabawa
abinda Allah Ya umarce su, kuma suna aikata abinda
aka umarce su, Su wani adadi ne mai yawa, babu
wanda zai (iya) kididdigesu sai Allah - Madaukakin
Sarki -.

Imani da mala'iku yana kunsar al'amura hudu:

1- Imani da samuwarsu.

2- Imani da wanda muka san sunansa daga cikinsu;
kamar: (Mala’ika) lJibril da Mika'il da Israfil da
wasunsu. Wanda kuma bamu san sunansa ba, muna
imani da shi a dunkule.

3- Imani da abinda muka sani na siffofinsu,
wadanda suka zo a cikin Alkur’ani da sunnah; Kamar
siffar (Mala'ika) Jibril, hakika Annabi - tsira da amincin
Allah su tabbata a gare shi - ya bada labarin cewa ya
gan shi akan siffarsa wacce Allah - Madaukakin Sarki -

1 Muslim ya fitar da shi a lamba ta (121), da Ahmad a al-
Musnad a lamba ta (10434).

Ya halicce shi a kanta, yana da fukafukai dari shida,
hakika sun toshe sasanni.

4- Imani da abinda muka sani na ayyukansu; kamar
tasbihinsu ga Allah - Madaukakin sarki -, da bauta
maSa dare da rana ba tare da kosawa ko rauni ba.

Misali: (Mala'ika) Jibril: Amintacce ne akan wahayi.

(Mala'ika) Israfil kuma: Shi aka wakilta da yin busa
a cikin kaho.

Da mala'ikan mutuwa: Wanda aka wakilta da
daukan rayuka a lokacin mutuwa.

Da (Mala'ika) Malik: Mai tsaron wuta. Da (Mala'ika)
Ridwan: Mai tsaron aljanna, da wasunsu.

3) Imani da Litattafai:

Abin nufi da littattafai: Sune littattafan sama,
wadanda Allah - Madaukakin Sarki - Ya saukar da su ga
manzanninSa, dan shiryarwa ga mutane, da kuma jin
kansu, dan su kai da tsira a duniya da lahira.

Imani da littattafai yana kunsar al'amura hudu:

1- Imani da cewa, tabbas su saukakku ne daga
Allah.

2- Imani da wanda muka san sunansa daga cikinsu;
kamar Alkur'ani da aka saukar ga (Annabi)
Muhammad - tsira da amincin Allah su tabbata a gare
shi -, da Attaurar da aka saukar da ita ga (Annabi)
Musa - aminci ya tabbata a gare shi -, da Linjilar da aka
saukar ga (Annabi) Isa - aminci ya tabbata agare shi -,
da Zaburar da aka bawa (Annabi) Dawud - aminci ya

tabbata agare shi -,

Amma wanda bamu san sunansa ba; muna imani
da shi a dunkule.

3- Gasgatawa da labarunsu; kamar labarun dake
cikin Alkur’ani, da labarun abinda ba'a canza ba daga
littattafan da suka gabata.

4- Aiki da hukunce-hukuncen abinda ba'a shafe ba
dake cikinsu, da yarda da sallamawa da shi, daidai ne
shin mun fahimci hikimarsa ko bamu fahimceta ba.
Dukkanin littattafan da suka gabata an shafe su da
Alkur’ani mai girma, Saboda haka, ba ya halatta a yi
aiki da kowane hukunci daga hukunce-hukuncen
littattafan da suka gabata, sai abinda ya inganta daga
garesu, kuma Alkur'ani ya tabbatar da shi ko sunnar
Annabi.

4) Imani da manzanni - aminci ya tabbata
agare su -:

manzanni: jam'i ne na manzo; shi ne wanda aka yi
masa wahayi cikin mutane da wata shari'a, kuma aka
umarce shi da ya isar da ita, na farkonsu shi ne
(Annabi) Nuhu - aminci ya tabbata agare shi -, kuma
na karshensu shi ne (Annabi) Muhammad - tsira da
amincin Allah su tabbata agare shi -, su mutanene
wadanda aka halitta, basu da wani abun da ya kebanci
Rububiyya da Uluhiyya,

Imani da manzanni ya kunshi:

1- Imani da cewa sokonsu gaskiya ne daga Allah,

wanda ya kafirce da sakon daya daga cikinsu to hakika,
ya kafirce da dukkaninsu.

2- Imani da wanda muka san sunansa daga cikinsu,
misalin: (annabi) Muhammad, da Ibrahim, da Musa,
da Isa, da Nuhu, - aminci ya tabbata agare su -, sune
Ulul azmi cikin manzanni.

Amma wanda bamu san sunansa ba daga cikinsu;
to muna imani da shi a dunkule. Allah Madaukakin
sarki Ya ce:

i 1 o ey GIE il o5 4 IS 3 S W53

{Kuma lalle hakika, Mun aika wasu Manzanni daga
gabaninka, daga cikinsu akwai wanda Muka kissanta
maka labarinsa kuma daga cikinsu akwai wanda ba Mu
kissanta labarinsa ba a gare ka...} [Ghafir: 78].

3- Gasgata abinda ya inganta daga garesu - aminci
ya tabbata agare su - na labarunsu.

4- Aiki da shari'ar wanda aka aiko zuwa garemu
daga cikinsu, shi ne cikamakinsu (annabi) Muhammad
- tsira da a mincin Allah su tabbata agare shi -.

5) Imani da Ranar Lahira:

Ita ce ranar Alkiyama, wacce za'a tashi mutane a
cikinta don yin hisabi da sakamako, an ambace ta da
hakan: domin babu wata rana a bayanta, ta yadda 'yan
Aljanna zasu tabbata gidajensu, 'yan wuta kuma (zasu
tabbata) a cikin gidajensu.

Imani da ranar lahira yana kunsar al'amura uku:

A- Imani da tashi.

Shi ne rayar matattu, lokacin da za’a yi busa acikin
kaho busa ta biyu, sai mutane su tashi ga Ubangijin
talikai, marasa takalma, tsirara basu da sutura, marasa
kaciya, Allah Madaukakin sarki Ya ce:

0 Gas B B 6 2 1355 2 gl J5 6 15)

{Kamar yadda Muka fara a farKon halitta Muke
mayar da ita. Wa'adi ne a Kanmu. Lalle ne Mun
kasance Masu aikatawa. 104} [Al-Anbiya'u: 104].

B- Imani da hisabi da sakamako:

Lokacin da za’a yi wa bawa hisabi akan aikinsa,
kuma a yi masa sakayya akansa, (Allah) - Madaukakin
Sarki - Ya ce:

4(“) r.@_‘\.«o- \.w\.c Q\ fV D) r.@.)U u\ Q}

{Lalle ne, zuwa gare Mu kdmdwarsu take. 25

Sa'an nan lalle ne aikin Mu ne Mu yi musu hisabi.}
[Al-Gashiya: 25-26].

C- Imani da aljanna da wuta:

Kuma cewa, sune makoma ta har abada ga halitta;
Aljanna gidan ni'ima ce, wacce Allah - Madaukakin
Sarki - Ya tanade ta ga muminai masu tsoron Allah,
wadanda suka tsayu da biyayya ga Allah da manzonSa
- tsira da amincin Allah su tabbata a gare shi -. a
cikinta akwai abinda ido bai taba gani ba, kuma kunne
bai taba ji ba, kuma bai taba darsuwa a zuciyar wani

mutum ba.

Amma wuta; Ita ce gidan azaba, wacce Allah -
Madaukakin Sarki - Ya tanadeta ga kafirai, wadanda
suka kafircewa Allah suka sabawa manzanninSa. A
cikinta akwai daga nau'ikan azaba da ukuba abinda bai
taba darsuwa a cikin zuciya ba.

6) Imani da kaddara dukkaninta alherinta

da kuma sharrinta:

Abin nufi da kaddara: Kaddarawar Allah - Mai girma
da daukaka - ga abinda zai kasance gwargwadan
abinda ya rigaya na lliminSa, kuma hikimarSa ta
hukuntar.

Imani da kaddara yana kunsar al'amura hudu:

1- llimi: Shi ne imani da ilimin Allah - Madaukakin
sarki - , kuma cewa Shi ne Masani da abinda ya
kasance da abinda zai kasance, da yanda zai kasance,
a dunkule da kuma a rarrabe, azali da kuma har abada.
Shi ne Masani - tsarki ya tabbatar maSa - da abinda bai
kasance ba, da a ce ya kasance ta yaya zai kasance,
kamar yadda tsarki ya tabbatar maSa Ya ce:

¢ 2 bty )
{Daace andawo da sudasun koma ga abinda aka
hanesu daga gare shi...} [al-An'am: 28].
2- Rubutu: Shi ne cewa Allah - Madaukakin Sarki -

Ya rubuta gwargwadon kowane abu har zuwa ranar
Alkiyama, Kamar yadda Madaukakin Sarki Ya ce:

{Ashe, ba ka sani ba, lalle ne Allah Yana sanin abin
da yake a cikin sama da kasa? Lalle ne hakan yana cikin
Littafi lalle wancan ga Allah mai sauki ne.} [al-Hajj: 70].

3- Mashi'ah: Ita ce imani da cewa babu abinda zai
kasance a cikin wannan duniyar sai abinda Allah - Mai
girma da daukaka - Ya so, kuma ya ga dama. Allah
Madaukakin sarki Ya ce:

o pEgs 155 G Gl 05
{Ubangijinka Yana halittar abinda Yake so, kuma
Yana zaba...} [al-Kasas: 68]. Mutum yana da ganin

dama da bata fita daga ganin damar Allah, kamar
yadda Allah - Madaukakin Sarki - Ya ce:

(® Sl &5 507555 of ) 5,215 )
{Kuma b3 z3a ku so ba sai idan Allah Ubangijin
halitta Ya yarda.} [al-Takweer: 29].
4- Halitta: Shi ne imani cewa Allah - Mai girma da

daukaka - Ya halicci halitta da ayyukansu na alheri da
sharri, Allah Madaukakin sarki Ya ce:

005 55 ¥ B 385508 § s )
{Allah ne Mahaliccin dukkan kéme, kuma Shi ne
Wakili a kan kdme.} [al-Zumar: 62].

Hakika an tattaro wadan nan matakan acikin
wannan baitin:

[limi rubutun Ubangijinmu Mashi'arSa *** da
halittarsa shi ne samarwa da kasantarwa.

MABHASI NA UKU: IHSANI (KYAUTAYI):

Kyautatawa: Shi rukuni daya ne; ka bautawa Allah
kamar kai kana ganinSa, idan kai baka ganinSa, to Shi
yana ganinka.

Wato: Mutum ya aikata abinda Allah Ya bautar da
shi, kai ka ce shi yana tsaye a gaban Allah - Mai girma
da daukaka -, hakan yana lazimtar cikar tsoron Allah
da komawa zuwa gareShi - tsarki ya tabbatar maSa -.
Kuma yana lazimtar zuwa da bautar akan tsarin
Sunnar manzo - tsira da a mincin Allah su tabbata
agare shi -.

Kyautatawa mataki biyu ne: masu kyautatawa
kuma suna kan matakai guda biyu masu wadanda
suka fi juna

Mataki na farko: Shi ne mafi girmansu, matakin
Mushahadah; Shi ne bawa ya yi aiki kai ka ce yana
ganin Allah - Mai girma da daukaka - da zuciyarsa, sai
zuciya ta yi haske da imani, har gaibu ya zama kamar
sarari karara.

Mataki na biyu: Mataki na ikhalasi da Murakabah.
Shi ne bawa ya yi aiki akan halarto da ganin Allah da
tsinkaya gareShi, idan ya halarto wannan to shi mai
tsarkakewa ne ga Allah - Madaukakin sarki -.

MADALABI NA HUDU: Takaitaccen bayani

kan: Tushen Ahlus Sunnah Wal Jama'ah:

Na farko: Bin abinda ya zo a cikin Alkur'ani da
Sunnah a boye da sarari, da rashin gabatar da zancen
wani cikin mutane, akan zancen Allah - Mai girma da
daukaka - da zancen manzonSa - tsira da amincin
Allah su tabbata a gare shi -.

Na biyu: Kubutar zukatansu, da harsunansu ga
sahabban manzon Allah - tsira da amincin Allah su
tabbata a gare shi -, suna ganin cewa, Halifa bayan
manzon Allah - tsira da a mincin Allah su tabbata agare
shi, shi ne-: Abubakar, sannan Umar, sannan Usman,
sannan Aliyu - Allah Ya yarda da su - baki daya.

Na uku: Son iyalan gidan manzon Allah - tsira da a
mincin Allah su tabbata a gare shi -, da jibintar su.
lyalan gidansa - tsira da amincin Allah su tabbata a
gare shi -: Nagari a cikinsu kadai.

Na hudu: Rashin fito na fito ga shugabanni, da
majibinta al'amura, koda sun vyi zalinci, kuma ana vyi
musu addu'a ta gyaruwa da waraka, kada a yi musu
mummunar addu'a. Kuma yi musu biyayya yana daga
yi wa Allah - Mai girma da daukaka - biyayya wajibi ne,
muddin dai ba su yi umarni da sabo ba, idan sun vyi
umarni da sabo; to ba za’a yi musu biyayya a cikinsa
ba, kuma biyayya gare su zata wanzu a wanin wannan.

Na biyar: Gasgatawa da karamomin waliyyai: Ita ce
abinda Allah yake gudanarwa a hannayensu na

30




sabanin abinda aka saba.

Na shida: Ba sa kafirta masu sallah, don sabo dan
manyan zunubai. kamar yad da Kawarij suke aikatawa,
kawai 'yan uwantaka ta imani tabbatacciya ce tare da
sabo, suna cewa game da mai sabo: Shi mumini ne da
imaninsa, kuma fasiki ne da babban laifin sa.

Fasali na biyu: Abinda ke da alaka da
ibadu.

Mabhasi na farko: Tsarki:

Dahara a harshen (laranci): Tsafta da tsarkaka daga
kazanta ta fili da ta ma'ana.

A shari'ah kuma: Dauke kari da gusar da najasa
Tsarki mabudin sallah ne, Saboda haka, hakika neman
saninsa yana cikin mafi girman muhimman al'amurran
addinin Musulunci da neman saninsu da kulawa da su
yake wajaba akan kowane musulmi.

Na farko: Rabe-raben ruwa:

1- Mai tsarkakewa; ya inganta yin tsarki da shi,
daidai ne ya kasance akan asalin halittarsa; kamar
ruwan sama, ko koramai, ko koguna, ko wani abu mai
tsarki ya cakuda da shi, amma bai yi rinjaye akansa ba,
kuma bai zare masa sunansa ba.

2- Mai najasa; anfani da shi ba ya halatta, ba ya
dauke kari, kuma ba ya gusar da najasa, shi ne wanda
launinsa ya canza ko kanshinsa ko dandanansa da
najasa.

Na biyu: Najasa:

Najasa: Ita kazanta ce kebantacciya, jinsinta yana
hana sallah; kamar fitsari da bahaya da jini da
wasunsu, kuma suna kasancewa a jiki da guri da kuma
tufafi.

Asali a cikin abubuwa: Halacci da tsarki, wanda ya
yi da'awar najasar ainihin wani abu to wajibi ne
akansa ya zo da dalili. Ba ya daga cikin najasa: Kaki, da
gumin mutum, da gumin jaki, a'a su tsarkaka ne, ko da
sun kasance da kazanta tare da su. Dukkan najasa to
kazanta ce banda sunkuyen hakan.

Najasa matakai uku ce:

Na farko: Najasa mai kaushi;

kamar: Najasar abinda kare ya vyi lallagi a cikinsa,
kuma hanyar tsarkaketa: A wanketa sau bakwai, na
farkonsu da turbaya.

Na biyu: Najasa sassauKa:

Misalin fitsarin yaron da ake shayar da shi idan ya
shafi tufa da makancinta. Hanyar tsarkaketa: A
yayyafa ruwa a kanta, har sai ruwan ya game ko’ina,
ba ya bukatuwa zuwa kankarewa, ko matsewa.

Na uku: Najasa matsakaiciya:

Misalin fitsarin dan Adam da bahayansa, da
mafiyawancin sauran najasa, idan sun fada akan kasa
ko tufa ko makancinsu. Hanyar tsarkakesu: Shi ne a
gusar da asalin najasar idan an ganta , da tsaftace
bigiranta da ruwa ko waninsa daga hanyoyin

tsaftacewa.

Daga abinda dalili ya tabbata akan najasarsa:

1- Fitsarin dan Adam da bahayansa.

2- Maziyyi da wadiyyit.

3- Toroson abinda ba'a cin namansa.

4- Jinin al’ada da nifasi (biki).

5- Yawun kare.

6- Mushe, an toge daga gare shi :

A- Mutum idan ya mutu.

B- Mushen kifi da fara.

C- Mushen abinda ba shi da jini mai gudana; kamar
kuda da tururuwa da kudan zuma da makamancin
hakan.

D- Kashin mushe da kahonsa da farcensa da
gashinsa da gashinsa wanda ke biye da fata.

Yadda ake tsarkake najasa yana kasancewa ne:

1- Da ruwa, shi ne asali a tsarkake najasa, ba'a
kaucewa zuwa waninsa.

2- Abinda shari'a ta zo da shi a kan siffar tsarkake
ainihin najasa ko abinda ya samu najasa:

A- Ana tsarkake fatar mushe da jemewa.

B- Tsarkake kwarya idan kare ya yi lallagi a cikinta;

1 (Maziyyi): Ruwa ne me taushi, mara launi, yana fita yayin
wasa, ko tunanin jima'i, ko nufin yinsa, ko kallo (na sha'awa)
ko wanin wannan. Yana fita a yanayin dige-dige, kuma sau
da yawa ma ba'a jin fitowarsa. (Wadiyyi): Ruwa ne mai
kauri, fari da yake fita a gurbin (bayan) fitsari, ko a yayin
daukar wani abu mai nauyi.

a wanketa sau bakwai; na farkonsu da turbaya.

C- Tsarkake tufa, idan jinin al’ada ya same shi; da
kankare shi, sannan matse shi da ruwa, sannan vyi
masa yayyafi, idan bayan nan gurbi (alama) ya ragu, to
hakan ba ya cutarwa.

D- Tsarkake bezar rigar mace; da abinda ke bayansa
na kasa mai tsarki.

E- Tsarkake tufa daga fitsarin yaron da ake shayar
da shi; da yayyafi, da kuma wanke fitsarin karamar
yarinya.

F- Tsarkake tufa daga maziyyi; da yayyafa ruwa a
wurin.

G- Tsarkake kasan takalmi; da goga shi a kasa mai
tsarki.

G- Tsarkake kasa daga najasa; ta hanyar zuba guga
na ruwa akan bigiren, ko barinta har sai rana ta busar
da ita, ko iska, idan gurbin najasar ya tafi, to ta
tsarkaka.

Na uku: Abinda aikata shi yake haramta akan mai
kari (hadasi):

Abubuwan da suke haramta akan mai karamin kari
ko babba.

1- Sallah ta farilla ko nafila; saboda abinda ya zo
daga Ibnu Umar - Allah Ya yarda da su - cewa Annabi -
tsira da amincin Allah su tabbata a gare shi - ya ce:

«Allah ba Ya karbar sallah, ba tare da tsarki ba»t.

2- Taba AlKur'ani; saboda abinda ya zo a cikin
littafin da manzo - tsira da amincin Allah su tabbata
agare shi - ya rubuta shi ga Amr dan Hazm, a cikinsa
akwai fadinsa: «Ba mai taba AlKur'ani, sai mai tsarki»2.

3- Dawafi a daki dadadde (Ka’abah). saboda fadinsa
- tsira da amincin Allah su tabbata agare shi -: Dawafi
a daki (ka'aba) sallah ne, sai dai Allah Ya halatta
magana a cikinsa»3.. Hakika Annabi - tsira da amincin
Allah su tabbata a gare shi - yayi alwala domin dawafi.
kuma ya inganta daga gare shi - tsira da amincin Allah
su tabbata agare shi - cewa shi ya hana mai al’ada ta
yi dawafi a daki (Ka’abah) har sai ta yi tsarki.

Amma abubuwan da suke haramta akan mai
babban kari musamman sune:

1- Karatun AlKur'ani; saboda Hadisin Ali - Allah Ya
yarda da shi -: "Babu wani abu da yake shamakance
shi - yana nufin Annabi - tsira da a mincin Allah su

1 Muslim ne ya fitar da shi, a lamba ta (224).

2 Malik ya fitar da shi a cikin Al-Muwadda’, a lamba ta (219 da
680), Al-Darimi, a lamba ta (312), da Abdurrazak a cikin
Musannaf nasa, a lamba ta (1328), Albani ya inganta shi a
cikin Irwa’u Al-Ghaleel, a lamba ta (122).

3 Nasa'i ne ya fitar da shi a lamba ta (12808), da Ahmad a
lamba ta (15423), kuma Albani ya inganta shi a cikin Irwa’
Al-Ghaleel a lamba ta (121).

35




tabbata a gare shi - daga Alkur'ani, in banda janaba"1.

2- Zama a cikin masallaci, ba tare da alwala ba;
saboda fadinSa - Allah Madaukakin sarki -:
0585 6 12055 s 05588 2l LA ¥ ek ol )

{¥a ku wadanda suka yi Tmani! Kada ku kusanci
sallah alhali kuwa kuna masu maye, sai kun san abin
da kuke fada, kuma haka idan kuna masu janaba, face
mai kétare hanya, har ku yi wanka...} [al-Nisa'a: 43].

Idan wanda ke da babban kari (hadasi) ya yi alwala;
to zama a masallaci ya halatta agare shi, haka nan
yana halatta ga mai kari babba ya wuce ta masallaci
kawai dan ketarewa daga gare shi ba tare da zama a
cikinsa ba.

NA HUDU: Ladubban biyan bukata:

Ana so a yayin biyan bukata:

1- Nisanta da suturta daga mutane a cikin bayan
gida.

2- Fadin addu'ar da tazo (daga annabi - tsira da
amincin Allah su tabbata agare shi) yayin shiga, ita ce:
«Ya Allah ina neman tsarinka daga shaidanu maza, da

1 Ibn Majah ya fitar da shi a lamba ta (594), da Ibn Hibban a
lamba ta (799), kuma Albani ya ce yana da rauni a cikin Da’if
Sunan Al-Tirmizi a lamba ta (146).

shaidanu mata»1.

Yana wajaba a yayin biyan bukata:

1- Tsarkaka daga fitsari.

2- Boye al'aura.

Kuma yana haramta a yayin biyan bukata:

1- Fuskantar alkibla ko juya mata baya.

2- Biyan bukata a hanyoyin mutane da gurarensu
na kowa da kowa.

3- Fitsari a zaunannan ruwa.

An karhanta a yayin biyan bukata:

1- Shafar azzakari da hannun dama a lokacin biyan
bukata.

2- Tsarkin ruwa da tsarkin hoge da hannun dama.

3- An karhanta zance, musamman ma ambatan
Allah - Mai girma da daukaka - a yayin biyan bukata.

Na biyar: Hukunce-hukuncen tsarkin ruwa da
tsarkin hoge:

Tsarkin ruwa: Gusar da gurbin abinda ke fita daga
hanyoyi biyu (daga jikin mutum wato gaba da baya) da
ruwa.

Tsarkin hoge: Gusar da abinda ya fita daga hanyoyi
biyu ba tare da ruwa ba; kamar duwatsu da hankici
(kyalle).

Sharuddan abinda ake tsarkin hoge da shi:

1- Ya zama halastacce.

1 Bukhari ya fitar da shi a lamba ta (142), da Muslim a lamba
ta (122).

37




2- Ya zama mai tsarki.

3- Ya zama tsaftatacce.

4- Kada ya zama kashi ko toroson dabbobi.

5- Kada ya zama da wani abu abin girmamawa;
kamar takardun da a jikinsu akwai sunan Allah - Mai
girma da daukaka -.

Wadatuwa da tsarkin hoge yana halatta da
sharudda biyu:

1- Kada abinda ya fita ya ketare gurin al'ada.

2- Tsarkin hogen ya zama da duwatsu uku, ko sama
da hakan, masu tsarkakewa.

Na shida: Hukunce-hukuncen alwala:

Alwala tana wajaba ibadu uku:

1- Sallah; daidai ne ta kasance farilla ce ko nafila.

2- Taba AlKur'ani;

3- Dawafi.

Sharuddan alwala:

1- Musulunci.

2- Hankali.

3- Mayyazewa.

4- Niyya: Kuma bigirenta zuciya, furtata bidi'a ne.
Dukkan wanda ya yi nufin alwala to hakika ya yi niyya,
amma wanke gabban alwala da niyyar sanyaya jiki ko
tsaftace jiki; to ba alwala bane.

5- Ci gaba da kasantuwa cikin hukuncinta: Kada ya
yi niyyar yanke ta har sai tsarkin sa ya tabbata.

6- Yankewar abinda ke wajabta alwala, an togance

daga hakan: Wanda a tare da shi akwai digar (yoyan)
fitsari na dindindin, da mai jninin cuta.

7- Tsarkin ruwa da tsarkin hoge kafinsa, ga wanda
fitsari ko bahaya ya fita daga gare shi.

8- Tsarkakar ruwa, da kuma halaccinsa.

9- Gusar da abinda yake hana isar ruwa zuwa fata.

10- Shigar lokacin sallah a hakkin wanda karinsa
(hadasin sa) yake na dindindin ne.

Farillan alwala:

1- Wanke fuska, daga cikinta: Kuskurar baki da
shaka ruwa.

2- Wanke hannaye tare da gwiwowin hannaye.

3- Shafar dukkanin kai, kunnuwa suna daga cikinsa.

4- Wanke kafafuwa tare da idan sawu.

5- Jerantawa tsakanin gabban alwala.

6- Bibiya; kada ya raba ba tsakanin gabbai ba kuma
rabewa mai tsawo.

SIFFAR ALWALA;

1- Ambatan Allah.

2- Wanke tafuka sau uku.

3- Wanke fuska sau uku, kuskurar baki da shaka
ruwa suna daga gare shi .

4- Wanke hannaye zuwa gwiwowin hannaye sau
uku, da farawa da dama sannan hagu.

5- Shafar kai tare da kunnuwa biyu.

6- Wanke kafafuwa zuwa idan sawu sau uku, da
farawa da kafar dama sannan hagu.

Masu warware alwala:

1- Mai fita daga hanyoyi biyu, kamar: Fitsari da iska
(tusa) da bayan gida.

2- Mai fita wanda ya yi muni mai najasa daga jiki.

3- Gushewar hankali da bacci ko waninsa.

4- Shafar farji da hannu, gaba ne ko baya ne ba tare
da makari ba.

5- Cin naman rakumi.

6- Ridda (fita) daga musulunci, Allah Ya tsaremu da
musulmai daga hakan.

Na bakwai: Huknce-hukuncen shafa akan huffi
biyu da jaurabi biyu:

1- Huffi: Abinda ake sawa a kafafuwa na fata da
makancinsa.

2- Jaurabi: Abinda ake sawa a kafauwa na suf ko
auduga da makancinsu.

Sharuddan shafa akansu:

1- Ya sanya su bayan cikar tsarki.

2- Ya rufe kafafuwa tare da idan sawu.

3- Su kasance masu tsarki.

4- Shafar ta zama a cikin iyakantaccen lokaci.

5- Shafar ta zama a alwala banda wanka.

6- Huffin da makancinsa ya zama halastacce, idan
ya zama wanda aka kwata ne, ko alhariri dangane da
namiji; to shafa akansa ba ta halatta; domin
haramtaccen abu ba'a halatta rangwame da shi ba.

Lokacin shafar:

Ga mazaunin gida: Yini da dare, matafiyi kuma:

Kwana uku da dararensu.

yadda ake shafar:

Za'a jika hannu da ruwa, kuma a yi shafa akan
saman jauraban ko huffin, daga yatsun kafafuwa zuwa
kwauri, sau daya.

Masu bata shafa:

1- Karewar Lokacin shafar.

2- Tube jauraban ko dayansu.

3- Faruwar babban kari.

Hukuncin shafa akan huffi:

Cewa shi rangwame ne, kuma aikata shi shi ne ya fi
daga cire huffin da wanke kafafuwa; dan riko da
rangwamin Allah - Mai girma da daukaka -, da koyi da
annabi - tsira da amincin Allah su tabbata agare shi -,
da kuma sabawa 'yan bidi'a.

3- Shafa akan karan dori da bandeji da gam
(filistar magani):

Karan dori: Shi ne abinda ake daurewa akan karaya;
na sumunti ko karare da makamancinsu.

Bandeji kuma: Shi ne abinda ake daurewa akan
ciwo, ko maruru ko kuna; na tsumma ne, da
makancinsa.

Gam kuwa: Abinda ake mannawa akan ciwo ko
maruru dan magani.

Hukuncin shafa a kansu:

Yana halatta: A lokacin bukatar wanzuwarsu, da
sharadin kada ya ketare bigiren bukata.

Ba ya halatta: Idan bukatuwa zuwa gareshi ta kare,

ko kuma wahala ko cuta basa tabbatuwa akan tubesu.

Yadda ake shafa akansu:

Ana wanke abinda ke gefansu, kuma ana shafa
akansu daga dukkan sasanni Ba'a shafar abinda ya
karu akan wurin alwalar.

Na takwas: Hukence-hukuncen Taimama:

Taimama: Ita ce shafar fuska da tafuka a bigire, da
nufin tsarki, ta kebantacciyar fuska.

Hukuncinta:

Taimama tana wajaba maimakon alwala da wanka,
a lokacin rashin ruwa, ko rashin iko akan anfani da shi
ruwan.

Hikima akan shara'antata:

Taimama tana daga abubuwan da suka kebanci
al'ummar (Annabi) Muhammad - tsira da amincin
Allah su tabbata agare shi -, kuma ba ta kasance
sananniya ba a cikin al'ummun da suka gabata, dan
yalwatawa daga Allah ga wannan al'ummar, da kuma
kyautatawa gareta daga gare shi.

Halayen da aka halatta taimama a cikinsu:

1- Idan ya rasa ruwa, daidai ne ya rasa shi ne a
zaman gida, ko a halin tafiya, kuma ya neme shi bai
same shi ba.

2- Idan ya kasance a tare da shi akwai ruwan da
yake bukatuwa don sha ko girki, to da zai yi tsarki da
shi, da ya cutar da bukatarsa, inda yake tsoron
kishirwa akan kansa, ko kishirwar waninsa na dan
Adam, ko dabba wadanda suke ababen girmamawa.

3- Idan ya ji tsoron cuta a cikin jiknsa na rashin
lafiyarsa ko jinkirin warkewa idan ya yi anfani da ruwa.

4- |dan ya kasa anfani da ruwan, don rashin lafiyar
da ba zai iya motsi tare da ita ba, kuma babu wanda
zai yi masa alwala, kuma ya ji tsoron fitar lokaci.

5-Idan ya ji tsoron sanyi, ta hanyar anfani da ruwa,
kuma bai samu abinda zai dafa shi da shi ba, to sai ya
yi taimama, ya yi sallah.

Siffar taimama:

Ya bugi turbaya da hannayensa, yana mai bude
yatsun, sannan ya shafi fuskarsa da cikin yatsunsa, ya
shafi tafukansa da tafinsa, ya game fuska da tafuka da
shafar.

Masu bata taimama:

1- Samun ruwa idan taimamar ta kasance dan
rashinsa ne. ko iko akan yin anfani da shi idan
taimamar ta kasance dan rashin iko akan anfani da shi
ne.

2- Tana baci da daya daga cikin abubuwan da suke
bata alwala, ko daya daga abubuwan dake wajabta
wanka, na janaba da al’ada da nifasi (haihuwa).

Hukuncin wanda ya gajiya daga anfani da ruwa da
kuma taimama:

Wanda ya rasa ruwa da turbaya, ko ya kai halin da
ba zai iya taba fatar shi da ruwan ko da turbayar ba; to
cewa shi zai yi sallah akan gwargwdan halinsa, ba tare
da alwala ko taimama ba; domin Allah baYa dorawa
wata rai sai abinda zata iya. Da za'a kaddara cewa, ya

samu ruwa ko turbayar bayan haka, ko ya samu iko
akan amfani da su; to ba zai maimaita abinda ya
sallata ba; domin ya zo da abinda aka umarce shi da
shi. saboda fadinSa - Allah Madaukakin sarki -:

il L T 1,86 )

{...sai ku bi Allah da takawa (tsoran Allah)
gwargwadon abin da kuka sami Tko...} [al-Tagabun:
16], kuma saboda fadinsa - tsira da amincin Allah su
tabbata agare shi -: «ldan na umarceku da wani
al'amari, to ku zo da shi daidai iyawarku»1.

Fa'ida: Idan ya yi taimama saboda janaba, sannan
ya samu ruwa; to shi zai yi wanka.

Na tara: Hukunce-hukuncen al’ada da nifasi (jinin
haihuwa):

Na farko: Al’ada:

Shi jinin al’ada ne da halitta, yana fita daga cikin
mahaifa, a wasu sanannun lokuta. A galibi yana fita a
kowanne wata kwana shida ko bakwai, yakan karu ko
ya ragu, Watan mace yana tsawaita, ko ya ragu;
gwargwdan yadda Allah - Madaukakin Sarki - Ya tsara
shi na daga dabi'u.

Hukunce-hukuncen Al’ada:

1- Mai al’ada, ba ta sallah, ba ta azumi a lokacin
al’adarta, kuma (idan ta yi) ba su inganta daga gareta

1 Bukhari ya fitar da shi, a lamba ta (7288), da Muslim a lamba
ta (6066).

ba.

2- Mai al’ada zata rama azumi banda sallah idan ta
tsarkaka daga al’adarta.

3- Dawafi a Ka’aba, ba ya halatta a ga mai al’ada.
ba zata karanta AlKur'ani ba, kuma ba zata zauna a
cikin masallaci ba, 4- Jima'i da ita ta farji yana haramta
akan mijinta, har sai al’adar ta yanke kuma ta vyi
wanka.

5- Yana halatta mijin mai al’ada, ya ji dadi da ita ba
tare da jima'i a farji ba, kamar sumbata, da shafa, da
makamancin hakan.

6- Ba ya halatta ga mijinta ya saketa alhali tana
al’ada.

Tsarki shi ne daukewar jini, idan jini ya yanke; to
hakika ta yi tsarki, kuma kwanakin al’adarta sun kare,
to wanka yana wajaba akanta, Sannan ta aikata
abinda aka hanata daga gare shi saboda jinin al’ada.

Idan bayan ta yi tsarki, sai ta ga hanta-hanta, ko
fatsi-fatsi; ba zata waiwaiya garesu ba.

Na biyu: Jinin biKi:

Shi jini ne da mahaifa take zubo da shi, saboda
haihuwa da bayan haihuwar, shi ne ragowar jinin da
aka tsare a lokacin daukar ciki.

Jinin biki kamar al’ada yake a cikin abinda yake
halatta; kamar jin dadi daga gareta ta koma bayan
farji.

Da kuma abinda yake haramta; kamar jima'i a cikin

farji, da hana azimi, da sallah, da saki, da dawafi, da
karatun AlKur'ani, da zama a cikin masallaci. Da
wajabcin wanka a yayin yankewar jininta kamar
al’ada.

Kuma yana wajaba akanta ta rama azimi banda
sallah, ba zata ramata ba kamar mai al’ada.

Mafi yawancin lokacinsa kwana arba'in ne. Idan
jinin biki ya yanke kwana arba'in, to hakika jinin
bikinta ya kare, sai ta yi wanka, zata yi sallah, zata
aikata abinda aka hanata aikata shi saboda jinin bikin.

Mabhasi na biyu: Sallah:

Na farko: Hukunce-hukncen kiran sallah da
ikama:

An shar'anta kiran sallah a cikin shekara ta farko,
daga hijirar Annabta. Dalilin shar’anta shi ne; lokacin
da gane lokutan sallah ya tsananta a garesu, sai su ka
yi shawara a kafa wa lokacin sallah alama, sai aka
nunawa Abdullahi dan Zaid - Allah Ya yarda da shi -
wannan kiran sallar a cikin mafarki, kuma wahayi ya
tabbatar da shi.

Kiran sallah: Sanar da shigar lokacin sallah. lkama:
Ita ce sanar da ta da sallah.

Kiran sallah da ikama farilla ne na kifaya (wanda
wani zai daukewa wani) akan jama'ar maza a sallolin
farilla, Su suna daga alamomin musulunci na zahiri,

barinsu ba ya halatta.
Sharuddan kiran sallah:

1- Ladanin ya zama namiji ne.

2- Kiran sallar ya zama a jere.

3- Kiran sallar ya zama mai bibiyar juna ne .

4- Kiran sallar ya zama bayan shigar lokaci, an
togance daga hakan: Kiran sallar farko a Asuba da
kuma Juma'a.

Sunnonin kiran sallah:

1- Ya sanya yatsunsa a cikin kunnuwansa.

2- Kiran sallah a farkon lokaci.

3- Waiwaye tare da Hai'ala biyu dama da hagu.

4- Ya zama mai kyakkyawan sauti.

5- Yabi a hankali (a sannu) da lafazu kan kiran
sallah, ba tare da yalwatawa ba, ba kuma madda (Ja)
mai wuce gona da iri ba.

6- Ya tsaya akan kowace jumla daga gare shi .

7- Ya fuskanci alkibla a halin kiran sallah.

Kiran sallah jumla goma sha biyar ne, kamar yadda
Bilal - Allah Ya yarda da shi - ya kasance yana kiran
sallah da shi a gaban manzon Allah - tsira daa mincin
Allah su tabbata agare shi - a koda yaushe.

Lafuzzan kiran sallah:

(Allah ne mafi girma): sau hudu.

(Ina shaida cewa babu abin bautawa da gaskiya sai
Allah): Sau biyu.

(Ina shaida cewa (Annabi) muhammad manzon
Allah ne): Sau biyu.

(Ku taho zuwa sallah): Sau biyu,

(Ku taho zuwa tsira): Sau biyu.

Sannan ya ce: (Allah ne mafi girma): sau biyu.

Sannan ya cika da (Babu abin bautawa da gaskiya
sai Allah): Sau daya.

A Asuba sai ya kara bayan ku yi gaggawa zuwa
tsira: (Sallah ita ce mafi alheri daga bacci) sau biyu;
domin cewa lokaci ne da mutane a galibi suke bacci a
cikinsa.

Ikama jumla goma sha daya ce zai yi ta a sake,
wato: Zaiyi sauri a cikinta; domin cewa ita dan sanar
da mahalarta ne, babu wani bukatuwa da yinta a
hankali, (kamar kiran Sallah).

Sigarta kamar yadda zai zo :

(Allah ne mafi girma): Sau biyu.

(Ina shaida cewa babu abin bautawa da gaskiya sai
Allah): Sau daya.

(Ina shaida cewa (Annabi) Muhammad manzon
Allah ne): Sau daya.

(Ku taho zuwa sallah): Sau daya.

(Ku taho zuwa rabauta): Sau daya.

(Hakika sallah ta tsayu): Sau biyu.

(Allah ne mafi girma): Sau biyu.

(Babu abin bautawa da gaskiya sai Allah): Sau daya.

Ana so ga wanda ya ji kiran sallah ya fadi irin abinda
mai kiran sallar yake fada, sai dai a (Ku taho zuwa
sallah), da kuma (Ku taho zuwa rabauta) sai ya ce;
(Babu wata dabara babu wani karfi sai ga Allah).

Sannan ya yi salati ga annabi - tsira da a mincin Allah
su tabbata agare shi -. Sannan bayan nan ya ce: «Ya
Allah Ma’abocin (Ubangjin) wannan cikakkan kira, da
sallah mai tsayawa, Ka bawa (Annabi) Muhammad
wasila da fadila, Ka tashe shi a matsayi abin yabo,
wanda Ka vyi alkawarinsa, lallai Kai ba Ka saba
alkawari»t,

Sai kuma ya ce: «Na yarda da Allah a matsayin
Ubangiji, da musulunci a matsayin addini, da (Annabi)
Muhammad-tsira da amincin Allah su tabbata a
gareshi- a matsayin annabi»z,

Fita daga masallaci yana haramta bayan kiran
sallah ba tare da wani uzuri ba, ko niyyar dawowa.

A lokacin hada wa tsakaknin salloli biyu, yana isuwa
da kiran sallah daya da ikama ga kowace sallah.

Na biyu: Matsayin sallah da falalarta:

Sallah ita ce mafi karfin rukunan musulunci bayan
shahada biyu, tana da kebantaccen matsayi, yayin da
Allah Ya wajabta ta ga manzonSa - tsira da amincin
Allah su tabbata agare shi - a daren mi'iraji a sama, Sai
hakan ya yi nuni akan girmanta, da karfafar
wajabcinta, da matsayinta a wurin Allah - Mai girma

1 Babban malami Abdul'Aziz Ibnu Baz - Allah Ya yi masa
rahama - ya fada a cikin Majmu'u Fatawansa (29/141): (al-
Baihaki ya kara da sanadi mai kyau, daga Jabir bayan
fadinsa: «Wanda Ka yi alkawarinsa»: «Lallai Kai baKa saba
alkawari»).

2 Tirmizi ya fitar da shi a lamba ta (2635).

da daukaka -.

hakika Hadisai da yawa sun zo akan falalarta da
wajabcinta akan kowa da kowa, wajabcinta
sanannene da larura daga addinin musulunci.

Daga abinda yake nuni akan wajabcinta da
karfafarta: Nassosi masu yawa daga AlKur'ani da
Sunna, daga cikinsu:

1- FadinSa - Allah Madaukakin sarki -

{6,555 S a3l e csg gl &L )
{...l1alle ne salla ta kasance a kan miiminai, farilla
mai kayyadaddun I6kuta.} [al-Nisa'i: 103]. Wato: Abar
farlantawa, a cikin lokutan da manzon Allah - tsira da

amincin Allah su tabbata a gare shi - ya bayyanasu.
2- Da fadinSa - Allah Madaukakin sarki -:

4B |yt 2 5l 4 el 2,450 ) 13T U3

{Kuma ba'a umarcesu da komai ba, sai bautawa
Allah, suna masu tsarkake addini gare Shi, masu
karkata zuwa ga addinin gaskiya, kuma su tsaida

sallah...} [al-Bayyinah: 5].
Da fadinSa - Allah Madaukakin sarki -:

§oradl & A5 B 15T £ 1,201 1,6 ()
{Sannanidan sun tuba, kuma suka tsayar da Sallah,
kuma suka bada zakka to ‘yan’uwanku ne a cikin

addini...} [al-Taubah: 11].
4- Daga Jabir - Allah Ya yarda da su - cewa manzon

Allah - tsira da amincin Allah su tabbata agare shi - ya
ce: «Lallai tsakanin mutum da shirka da kafirci (shi ne)
barin sallah».

5- Daga Buraidah - Allah Ya yarda da shi - ya ce:
Manzon Allah - tsira da a mincin Allah su tabbata
agare shi - ya ce: «Lallai alkawarin da ke tsakanin mu
da su (shi ne) sallah, wanda ya barta, to, hakika ya
kafirta»z

Malamai sun yi ijma'i akan kafircin wanda ya vyi
musun wajabcinta, Amma wanda ya barta don kasala
(lalaci) da wulakantarwa, to magana mafi inganci (ita
ce) kafircinsa, saboda hadisin da ya gabata, da kuma
ijma'in sahabbai akan hakan.

Na uku: Sharuddan sallah:

1- Shigar lokacinta:

saboda fadinSa - Allah Madaukakin sarki -:

{6,555 S a3l e csg sl &L )

{...l1alle ne salla ta kasance a kan miiminai, farilla
mai kayyadaddun I6kuta.} [al-Nisa'i]. Wato: Abar
wajabtawa a kayyadaddun lokuta.

Lokutan sallolin farilla kamar yanda yake tafe:

A- Asuba: Daga hudowar alfijir zuwa bullowar rana.
B- Azahar: Daga karkatar rana, zuwa inuwar

1 Muslim ne ya fitar da shi a lamba ta (82).

2 Tirmizi ya fitar da shi a lamba ta (265), kuma ya ce: Hadisin
Hasan ne Sahihi Garibi, kuma Albany ya inganta shi a Sahih
al-Targib wa al-Tarhib.

kowane abu ta zama tamkarsa a tsawo.

J- La'asar: Daga karshen lokacin Azzahar, zuwa
fatsi-fatsin rana, kuma lokacinta na laruri zuwa
faduwarta (rana).

D- Magariba: Daga faduwar rana zuwa buyan jan
shafaki.

E- Issha'i: Daga karewar loacin magariba zuwa rabin
dare.

2- Boye al'aura:

Ilta ce abinda rufe shi yake wajaba kuma
bayyanarsa yake muni ake jin kunya daga gare shi.
Al'aurar namiji daga cibiya zuwa gwiwa. Mace kuwa
dukkaninta al'aurace a cikin sallah sai fuskarta. Zata
rufe fuskarta idan ta kasance a gaban maza
manisantarta wato: Ba muharramanta ba.

3- Nisantar najasa:

Najasa: Ita kazanta ce kebantacciya, jinsinta yana
hana sallah, kamar fitasri da bahaya da jini da
wasunsu, kuma tana kasancewa a jiki da guri da kuma
tufafi.

4- Fuskantar alKibla:

Alkibla ita ce Ka'aba mai daraja, an anbaceta
alkibala ne dan fuskantar mutane gareta.

Sallah bata inganta batare da fuskantar alkibala ba,
saboda fadinSa - Allah Madaukakin sarki -:

§iohs sty 1 288 L dias. )

{...kuma inda duk kuka kasance, to, ku jliyar da

fuskdkinku jiharsa...} [al-Bakara: 144].

5- Niyya:

Ita ce a luga: Nufi, a shari'a kuma: Kudirce niyya
akan aikata wani aikin ibada dan neman kusanci zuwa
ga Allah - Madaukakin sarki -. Kuma bigiranta zuciya
ne, ba'a bukatuwa zuwa ga furtatawa, kai shi bidi'a ce
ma.

Na hudu: Rukunan sallah:

Su rukunai goma sha hudu ne:

Rukuni na farko: Tsayuwa tare da iko:

Saboda fadinSa - Allah Madaukakin sarki -:

(e D145}

{...kuma ku tsayu kuna masu kankan da Kkai
(biyayya) ga Allah.} [al-Bakara; 238], da Hadisin Imran
- Allah Ya yarda da shi - Marfu'i: «Ka yi sallah a tsaye,
idan ba za ka iya ba, to, a zaune, idan ba za ka iya ba,
to, a barin jiki»1.

Idan ba zai iya tsayuwa ba, saboda rashin lafiya; to
ya yi sallar gwargwadan halinsa, azune ne ko a
bangaren jiki, misalin mara lafiya: Mai jin tsoro, da
mara tufafi, da wanda yake bukatuwa ga zama ko
kwanciya dan maganin da yake bukatar rashin
tsayuwa. Haka nan ana yi wa wanda yake sallah a
bayan liman ratibi uzuri na barin tsayuwa, idan liman
ba zai iya tsayuwar ba, sai shi ma ya yi sallah a zaune,

1 Bukhari ya fitar da shia lamba ta (1117).

to wanda ke bayansa za su yi sallah a zaune don bin
limaminsu. Yin nafilfili yana halatta a zaune, koda ya
kasance mai iko a tsayuwa, sai dai ladan ba zai zama
kamar ladan wanda ya yi a tsaye ba.

Rukuni na biyu: Kabbarar harama a farkonta:

Saboda fadinsa - tsira da amincin Allah su tabbata
agare shi -: «Sannan ka fuskanci alkibla, ka vyi
kabbara»t.

Lafazinta shi ne ya ce: (Allah ne Mafi girma),
waninsa ba ya halatta.

Rukuni na uku: Karatun Fatiha:

Saboda fadinsa - tsira da amincin Allah su tabbata
agare shi -: «Babu sallah ga wanda bai karanta Fatiha
ba»z,

Rukuni na hudu: Ruku'u a kowace raka'a:

Saboda fadinSa - Madaukakin sarki -:

{3ty 15851 1,57 5 ST
{Yaku wadanda suka yi imani, ku yi ruku'u ku vyi
sujjada...} [al-Hajj: 77].
Rukuni na biyar da na shida:
Dagowa daga ruku'u, da daidaito a tsaye kamar
yadda yake kafinsa, domin cewa shi - tsira da amincin
Allah su tabbata agare shi - ya dawwama akan aikata

1 Bukhari ya fitar da shi a lamba ta (6251), da Muslim a lamba
ta (884).

2 Bukhari ya fitar da shi a lamba ta (756), da Muslim a lamba
ta (872).

shi.

Tsira da amincin Allah su tabbata agare shi ya cewa
mai munana sallarsa: «Sannan ka dago har sai ka
daidaita a tsaye»1.

Rukuni na bakwai: Sujjada akan gabbai bakwai.

Sune goshi hanci yana tare da shi, da hannaye biyu,
da gwiwowi biyu, da gefunan diga-digai, Saboda
fadinsa - tsira da amincin Allah su tabbata agare shi -
: «An umarce mu, mu vyi sujjada akan kasusuwa
bakwai: Goshi, sai ya yi nuni da hannunsa zuwa
hancinsa, da tafuka biyu, da gwiwowi biyu, da gefunan
diga-digai»2.

Rukuni na takwas: Dagowa daga sujjada da zama
tsakanin sujjadu biyu;

Saboda Hadisin Aisha - Allah ya yarda da ita -
«Annabi - tsira da amincin Allah su tabbata a gare shi
- ya kasance idan ya dago kansa daga sujjada, ba yayin
sujjada har sai ya daidaita a zaune»3.

Rukuni na tara: Nutsuwa a dukkanin rukunai:

Ita ce nutsuwa koda ta karanta, saboda fadinsa -
tsira da amincin Allah su tabbata agare shi ga wanda

1 Bukhari ya fitar da shi a lamba ta (793), da Muslim a lamba
ta (398).

2 Bukhari ne ya fitar da shi a lamba ta (812), da Muslim a
lamba ta (490).

3 Muslim ne ya fitar da shi (498).

ya munana sallarsa: «Har sai ka nutsu»t.

Rukuni biyu: Na goma da na goma sha daya:

Tahiyar karshe da zamanta: Saboda Hadisin Ibnu
Mas'ud - Allah Ya yarda da shi - Marfu'i: «ldan dayanku
yayisallah, to, ya ce: At-tahiyyatu lillahi was-salawatu
wat-tayyibat. As-salamu ‘alayka ayyuha an-nabiyyu
wa rahmatullahi wa barakatuh. As-salamu ‘alayna wa
‘ala ‘ibadillahi as-salihin. Ash'hadu alla ilaha illallah,
wa ash'hadu anna Muhammadan ‘abduhu wa
rastluh» (Tsarkakan gaisuwa sun tabbata ga Allah, da
salloli da tsarkakan abubuwa, aminci ya tabbata a
gare ka ya kai wannan Annabi da rahamar Allah da
albarkarSa, aminci ya tabbata agaremu da bayin Allah
salihai, ina shaida cewa babu abin bautawa da gaskiya
sai Allah ina shaida cewa (Annabi) Muhammadu
bawanSa ne kuma manzanSa ne)z.

Rukuni na goma shabiyu: Salati ga annabi - tsira
da a mincin Allah su tabbata agare shi - a tahiyar
Karshe:

Shine ya ce: «Ya Allah Ka vyi salati ga (Annabi)
Muhammad»3. abinda ya karu akan hakan, to shi
sunna ne.

Rukuni na goma sha uku: Jerantawa tsakanin
rukunai:

1 Bukhari ne ya fitar da shi a lamba ta (724), da Muslim a
lamba ta (398).

2 Bukhari ya fitar da shi (797), da Muslim (402).

3 Tirmizi ya fitar da shi a lamba ta (839).

Domin annabi - tsira da amincin Allah su tabbata a
gare shi - ya kasance yana aikatasu a jere. Kuma ya ce:
«Ku yi sallah, kamar yadda kuka ga ina yin sallah»t
Kuma ya sanar da mai munana sallarsa ita a jere da
(lafazin) "Sannan".

Rukuni na goma sha hudu: Sallama:

Saboda fadinsa - tsira da amincin Allah su tabbata
agare shi -: «Kuma karshenta (cikarta) shi ne sallama»,
Da fadiinSa: "Kuma cikawarta (fita daga gareta), shi ne
yin sallama»z.

Na biyar: Wajiban sallah:

Su takwas ne:

1- Dukkanin kabbarori banda kabbarar harama.

2- Fadin «Subhana rabbiyal ‘azhim» (Tsarki ya
tabbata ga Ubangijina mai girma) a cikin ruku'u sau
daya, an sunnanta karawa zuwa uku, hakan kuma shi
ne mafi karancin cika, zuwa kuma goma ita ce mafi
daukakarsa.

3- Fadin: «Sami‘allahu liman hamidah» (Allah Ya ji
wanda ya gode maSa) a dagowa daga ruku'u; ga liman
da mai yin sallah shi kadai.

4- Fadin: «Rabbana wa lakal-hamd» (Ya Ubangijin
mu, godiya ta tabbata gareKa) a daidaituwa daga
ruku'u

5- Fadin: «Subhana rabbiyal a‘la» (Tsarki ya tabbata

1 Bukhari ne ya fitar da shi a lamba ta (6008).
2 Bukhari ne ya fitar da shi a lamba ta (1110).

ga Ubangijina Mafi daukaka) a cikin sujjada sau daya,
an sunnanta karawa zuwa uku.

6- Fadin: «Rabbigh firli» (Ya Ubangina Ka gafarta
mini). Tsakanin sujjada biyu sau daya, an sunnanta
karawa zuwa uku.

7- Tahiyar farko; ita ce ya ce: «At-Tahiyyatu lillahi
was-salawatu wa at-tayyibat, as-Salamu ‘alayka
ayyuha an-nabiyyu wa rahmatullahi wa barakatuh, as-
salamu ‘alayna wa ‘ala ‘ibadillahi as-salihin. Ash'hadu
alla ilaha illallah, wa ash'hadu anna Muhammadan
‘abduhu wa rastluh». Tsarkakan gaisuwa sun tabbata
ga Allah, da salloli da tsarkakan abubuwa, aminci ya
tabbata agareka ya kai wannan annabi da rahamar
Allah da albarkarSa, aminci ya tabbata agaremu da
bayin Allah salihai, ina shaida cewa babu abin
bautawa da gaskiya sai Allah ina shaida cewa (Annabi)
Muhammadu bawanSa ne kuma manzanSa ne"1.

8- Zama domin tahiyar farko.

Na shida: Sunnonin sallah:

Sunnonin sallah, sallah ba ta baci saboda barinsu,
Su sun rabu gida biyu: Sunnoni na fada, da sunnoni na
aikatawa.

Na farko: Sunnoni na fada:

1- Addu'ar bude sallah, tana da sigogi, daga cikinsu:
«Subhanak Allahumma wa bihamdik, wa tabarak
ismuk, wa ta‘ala jadduk, wa la ilaha ghayruk» (Tsarki

1 Bukhari ne ya fitar da shi a lamba ta (835).

ya tabbata a gareKa Ya Ubangiji hadi da gode maKa,
kuma albarkar sunanKa ta yawaita, girmanKa ya
daukaka babu abin bautawa in ba Kai ba):.

2- Ta'awwuzi kafin fatiha, Shi ne fadin: «A‘Gdhu
billahi minash-shaytanir rajim» (Ina neman tsarin
Allah daga Shaidan abin jefewa).

3- Bisimillah kafin karatu, ita ce fadin: "Da sunan
Allah Mai rahama Mai jin kai".

4- Abinda ya karu akan sau daya a cikin tasbihi da
sujjada.

5- Abinda ya karu akan sau daya daga fadin: «Rabb
ighfirli» (Ya Ubangiji Ka gafarta mini). tsakanin sujjada
biyu.

6- Fadin: «Mal’as-samawati wa mal’al-ardi wa
mal’a ma baynahuma wa mal’a ma shi’ta min shay’in
ba‘d» (Cikar sammai, da cikar kasa, da cikar abinda ke
tsakaninsu, da cikar abinda Ka so daga wani abu bayan
nan). Bayan fadinsa: «Rabbana wa lakal-hamd»
(Ubangijinmu godiya ta tabbata a gareKa)2.

7- Karatu bayan fatiha.

8- Fadin: «Allahumma inni a‘tdhu bika min ‘adhabi
jahannam wa min ‘adhabil-gabr, wa min fitnatil-
mahya wal-mamat, wa min fitnatil-masih ad-dajjal»
(Ya Allah ni ina neman tsarinka daga azabar

1 Bukhari ne ya fitar da shi, a lamba ta (743), da Muslim a
lamba ta (399).
2 Tirmizi ne ya fitar da shi, a lamba ta (266).

Jahannama, da kuma azabar kabari, daga fitinar
rayuwa, da ya mutuwa, daga kuma fitinar Masihul
Dajjal)t. Abinda ya karu akan hakan na addu'a a
tahiyar karshe.

Na biyu: Sunnoni na aikatawa:

1- Daga hannaye daura da kafadu biyu ko kunnuwa
biyu a wurare hudu:

A- A lokacin kabbarar harama.

B- A lokacin ruku'u.

C- A lokacin dagowa daga ruku'u.

D-A lokacin tashi zuwa raka'a ta uku.

2- Dora hannun dama akan hagu akan kirji a
tsakiyar tsayuwa kafin ruku'u da bayansa.

3- Kallo zuwa wurin sujjada.

4- Nisantar da (buda) damuttsa biyu daga gefe
biyu, a yayin sujjada.

5- Nisantar da ciki daga cinyoyi a yayin sujjada biyu.

6- Yin zaman iftirash a dukkanin zaman sallah, sai a
cikin tahiyar karshe, a sallah mai raka'a uku da mai
raka'a hudu.

7- Zaman tawarruk (wato dora mazauni a kasa) a
cikin tahiyar karshe a sallah, mai raka'a uku ko mai
raka'a hudu.

Na bakwai: Siffar sallah:

1- Manzon Allah - tsira da amincin Allah su tabbata
agare shi - ya kasance idan ya tashi zuwa sallah, yana

1 Muslim ne ya fitar da shi, a lamba ta (588).

fuskantar alkibla, yana daga hannayensa, ya fuskanci
alkibla da cikin yatsunsu, sai ya ce: "Allah ne Mafi
girma".

2- Sannan ya rike hagunsa da damnsa, ya dorasu a
kan Kkirjinsa.

3- Sanna ya yi addu'ar bude sallah, bai kasance
yana dawwama akan addu'ar bude sallah kala daya
ba, dukkanin addu'o'in bude sallah tabbatattu daga
gare shi yana halatta a bude sallah da su, daga cikinsu:
«Subhanak Allahumma wa bihamdik, wa tabarak-
asmuk, wa ta‘ala jadduk, wa la ilaha ghayruk» (Tsarki
ya tabbatar maKa ya Allah da godiyarKa, alherin
sunanka ya yawaita, girmanKa ya daukaka, babu wani
Ubangiji waninKa).

4- Sannan ya ce: «A‘Udhu billahi minash-shaytanir
rajim, bismillahir rahmanir rahim» (Ina neman tsarin
Allah daga Shaidan abin jefewa, da sunan Allah Mai
rahama Mai jin kai).

5- Sannan ya karanta fatiha, idan ya cikata: Ya ce:
"Amin".

6- Sannan ya karanta abinda ya sawwaka daga
Alkur’ani, Ya bayyanar da karatu a Asuba, da raka'a
biyun farko a Magariba da Issha'i. Ya boye karatu a
koma bayan hakan. Ya tsawaita raka'a ta farko daga
kowace sallah mafi tsayi daga ta biyu.

7- Sannan ya daga hannayensa kamar yadda ya
daga su a addu'ar bude sallah, Sannan ya ce: (Allah ne

mafi girma). Sai ya sunkuya yana mai ruku'u, ya dora
hannayensa akan gwiwowinsa yana mai rarraba yatsu,
yana mai tabbatar da su, yana mike bayansa, yana
sanya kansa daura da shi; ba zai dagosu ba, ba kuma
zai yi kasa da su ba, yana mai cewa: «Subhana
rabbiyyal-‘azhim» (Tsarki ya tabbata ga Ubangijina
Mai girma) sau daya, mafi kasan cika: Sau uku, kamar
yadda ya gabata.

8- Sannan ya dago kansa yana mai cewa:
«Sami‘allahu liman hamidah» (Allah Yana jin wanda ya
gode maSa). yana daga hannayensa kamar yadda
yake dagosu a lokacin ruku'u.

9- Idan ya daidaita a tsaye ya ce: «Allahumma
rabbana wa lakal-hamd, hamdan kathiran tayyiban
mubarakan fith, mal’as-samawati wa mal’al-ardi wa
mal’a ma baynahuma wa mal’a ma shi’ta min shay’in
ba‘d, ahluth-thana’i wal-majd, ahakku ma kalal-‘abd,
wa kulluna laka ‘abd, la mani‘a lima a‘tayt, wala
mu‘tiya lima mana‘t, wala yanfa‘u dhal-jaddi minkal-
jaddYa».

(Allah  Ubangijinmu godiya ta tabbata gareka,
godiya mai yawa mai tsarki mai albarka a cikinta, cikar
sama, da cikar kasa, da cikar abinda ke tsakaninsu, da
cikar abinda Kaso daga wani abu bayan nan,
ma'abocin yabo da girma, mafi cancantar abinda
bawa ya fada, dukkaninmu bayinKa ne, ba mai hana
abinda Ka bayar, kuma ba mai bada abinda Ka hana,

kuma kokari ba ya anfanar mai kokarin daga gareKa)!
. Ya kasance yana tsawaita wannan daidaiton.

10- Sannan ya yi kabbara ya sunkuya yana mai
sujjada, ba zai daga hannayensa ba, ya yi sujjada akan
goshinsa da hancinsa da hannayensa da gwiwowinsa
da gefan diga-digansa, ya fuskanci alkibla da yatsun
hannayensa da kafafuwansa, ya daidaita a cikin
sujjadarsa, ya tabbatar da goshinsa da hancinsa a
kasa, ya dogara akan tafukansa, ya daga gwiwowin
hannayensa, yana nisantar da damuttsansa daga
geffensa, ya dago cikinsa daga cinyoyinsa, da
cinyoyinsa daga kwaurukansa, Zai fada a sujjadarsa:
«Subhana rabbiyyal-a‘la» (Tsarki ya tabbata ga
Ubangijina mafi daukaka). Sau daya. mafi karancin
cika sau uku kamar yadda ya gabata, ya yi addu'a da
abinda ya zo.

11- Sannan ya dago kansa yana mai cewa: "Allah ne
Mafi girma". Sannan ya shinfida kafarsa ta hagu, ya
zauna akanta, ya kafa ta dama, ya dora hannayensa
akan cinyoyinsa sannan ya ce: «Allahumma ighfirli
warhamni wajburni wahdini warzukni» (Ya Allah Ka
gafarta mini, Ka yi mini rahama, Ka gyarani, Ka shiryar
dani, Ka azirtani)z.

12- Sannan ya yi kabbara ya yi sujjada, yana
aikatawa a raka'a ta biyu kamar yadda ya aikata a

1 Abu Dawud ne ya fitar da shi a lamba ta (5168).
2 Tirmizi ne ya fitar da shi, a lamba ta (284).

raka’a ta farko.

13- Sannan ya dago kansa yana mai kabbara, ya
dago akan saman diga-digansa, yana mai dogara akan
gwiwowinsa da cinyoyinsa.

14- Idan ya daidaita a tsaye; sai ya fara karatu, ya
sallaci raka'a ta biyu kamar ta farko.

15- Sannan ya zauna dan tahiyar farko yana mai
Iftirashi kamar yadda ya zauna tsakanin sujjada biyu,
yana mai dora hannunsa na dama akan cinyarsa ta
dama, da hannunsa na hagu akan cinyarsa ta hagu,
yana dora babban dan yatsansa na dama akan dan
yatsansa na tsakiya kamar siffar halka (kewayo). yana
nuni da dan yatsansa sabbaba, yana kallonsa gare shi,
yana cewa: «At-tahiyyatu lillahi was-salawatu wat-
tayyibat, as-salamu ‘alayka ayyuha an-nabiyyu wa
rahmatullahi wa barakatuh. As-salamu ‘alayna wa ‘ala
ash'hadu anna Muhammadan ‘abduhu wa rastluh»
(Tsarkakan gaisuwa sun tabbata ga Allah, da salloli da
tsarkakan abubuwa, aminci ya tabbata agareka ya kai
wannan annabi da rahamar Allah da albarkarSa,
aminci ya tabbata a garemu da bayin Allah salihai, ina
shaida cewa babu abin bautawa da gaskiya sai Allah
ina shaida cewa (Annabi) Muhammadu bawanSa ne
kuma manzanSa ne). Ya kasance yana saukaka
wannan zaman.

16- Sannan ya yinkura yana mai kabbara, sai ya

64




sallaci raka'a ta uku da ta hudu, ya saukakasu daga na
farko, yana karanta Fatihatul Kitab a cikinsu.

17- Sannan ya zauna a tahiyar karshe yana mai
Tawarruk, Tawarruk: shi ne ya shinfida kafarsa ta hagu
ya fitar da ita daga bangaren dama, ya kafa ta dama,
ya sanya mazauninsa akan kasa.

18- Sannan ya yi tahiyar karshe ita ce: Kamar
tahiyar farko take, ya kara akan hakan: «Allahumma
salli ‘ala Muhammadin wa ‘ala ali Muhammadin kama
sallayta ‘ala ali Ibrahim, innaka Hamidun Majid. Wa
barik ‘ala Muhammadin wa ‘ala ali Muhammadin
kama barakta ‘ala ali Ibrahim, innaka Hamidun Majid»
(Ya Allah Ka yi salati ga (Annabi) Muhammad da
alayen (Annabi) Muhammad, kamar yadda Ka yi salati
ga alayen (Annabi) Ibrahim, lallai Kai godadde ne Mai
girma ne, Ka yi albarka ga (Annabi) Muhammad da
alayen (Annabi) Muhammad, kamar yanda Ka vi
albarka ga alayen (Annabi) lbrahim, lallai Kai abin
godewa ne Mai girma".)

19- Ya nemi tsarin Allah daga azabar Jahannama,
da azabar kabari, daga fitinar rayuwa da mutuwa, da
kuma fitinar Masihul Dajjal. Ya yi addu'a da abinda ya
zo daga addu'o'i a cikin AlKur'ani da Sunna.

20- Sannanyayi sallamaadaman sa, sai ya ce: «As-
salamu ‘alaykum wa rahmatullah» (Amincin Allah a
gareku da rahamar Allah). da kuma hagunsa kamar
haka; Yana mai fara sallama, yana mai fuskantar

alkibla, yana mai karewa tare da cika waiwaye.

Na takwas: Abubuwan da aka karhanta a sallah
(abubuwan da ba'a son aikata su):

1- Waiwaye ba tare da bukata ba.

2- Daga gani zuwa sama.

3- Rintse idanuwa ba tare da bukata ba.

4- Shinfida hannaye a cikin sujjada.

5- Rufe baki da hanci, ba tare da wata bukata ba.

6- Sallah a halin matse fitsari ko bahaya, ko a gaban
abincin da yake sha'awarsa.

7- Goge goshinsa da hancinsa daga abinda ya
makale musu, na gurbin sujjada, babu laifi da goge
hakan, bayan idar da sallah.

8- Jingina da gini da waninsa a halin tsayuwa ba
tare da wata bukata ba.

Na tara: Abubuwan da suke bata sallah:

1- Ci da sha.

2- Zance mai fita daga gareta (wanda ba ya daga
jinsin sallah).

3- Dariya da kyakyatawa.

4- Gangancin barin daya daga rukunanta ko
wajibanta.

5- Gangancin kara wani rukuni ko raka'a.

6- Gangancin sallama kafin liman.

7- Motsi mai yawa a jere ba tare da jinsin sallah ba,
ba kuma tare da wata ba.

8- Zuwa da abinda yake kore daya daga sharuddan

sallah; kamar warware alwala, da yaye al'aura da
gangan, da juyar da jiki da yawa daga alkibla ba tare
da wata larura ba, da yanke niyya.

Na goma: Sujjadar rafkanuwa:

Rafkanuwa: Mantuwa, hakika annabi - tsira da a
mincin Allah su tabbata agare shi - ya yi rafkanuwa a
cikin sallah; domin rafkanuwa tana daga dabi'ar
mutuntaka, rafkanuwarsa ta kasance, daga cikar
ni‘imar Allah ga al'ummarsa, da cika addininsu, dan su
yi koyi da shi a cikin abinda ya shara'anta musu, a
lokacin rafkanuwa.

Dalilan da aka halatta sujjadar rafkanuwa garesu:

1- Hali na farko:

Kari a cikin sallah, shi ne kodai kara ayyuka, ko kara
maganganu:

A- Kara ayyuka: Idan kari ya kasance daga jinsin
sallah: Kamar tsayuwa a bigiren zama, da zama a
bigiren tsayuwa, ko ya kara ruku'u ko sujjada, idan ya
aikata hakan akan rafkanuwa; to shi zai yi sujjada dan
rafkanuwa.

B- Kara maganganu: Kamar karatu a cikin ruku'u da
sujjada,

Idan ya aikata hakan; an so ya yi sujjada don
rafkanuwa.

2- Hali na biyu:

Ragi a sallah akan rafkanuwa, yana kasancewa da
daya daga al'amura biyu:

A- Barin wani rukuni: Idan wannan rukunin ya
kasance kabbarar harama ce, to sallarsa ba ta kullu ba,
kuma sujjadar rafkanuwa bata wadatarwa daga
gareshi. Idan ya kasance wani rukuninne, ba kabbarar
harama ba, kamar ruku'u ko sujjada, ya kuma tuna
kafin fara karatun wata raka'ar daban; to shi zai dawo
dole, sai ya zo da shi da abinda ke bayansa.

Idan ya tunashi bayan ya fara karatun wata raka'ar
daban, to raka'ar da ya barshi (Ruku’i ko Sujjada) daga
gareta ta baci, raka'ar dake biye mata ta tsaya a
matsayinta.

B- Barin wani wajibi: Kamar: Manta tahiyar farko,
ko tasbihi a cikin ruku'u. A cikin wannan halin: Zai yi
sujjada dan rafkanuwa.

3- Hali na uku: Kokwanto:

Misali: Da zai yi kokwanto shin ya yi sallaci raka'a
uku ko hudu a cikin sallar azahar, to a cikin wannan
halin:

A- Idan wani abu ya rinjaya gare shi; saiya yi aiki
da shi, ya yi sujjada dan rafkanuwa.

B- Idan wani abu bai yi rinjaye gare shi ba; to zai yi
gini akan yakini, sai ya yi sujjada dan rafkanuwa.

Idan ya yi kokwanto bayan sallah, ko ya kasance
mai yawan kokwanto ne; to ba zai juya ga wancan
kokwantan ba.

Fa'idah: Sujjadar rafkanuwa tana kasancewa ne
kafin sallama: Idan ya kasance daga ragi ne, ko daga

68




kokwanto, kuma wani abu bai rinjaya a wurinsa ba.
Kuma tana kasancewa bayan sallama: Idan ya kasance
daga kari ne, ko daga kokwanto sai ya yi aiki a cikinsa
da abinda ya rinjaya, Al'amari a hakan mai yalwa ne in
Allah - Madaukakin sarki - Ya so.

Na goma sha daya: Lokutan da aka hana yin
sallah:

Asali shi ne halaccin sallah a dukkanin lokuta, saidai
shari'a ta zo da haramcin sallah a wasu daga lokuta,
sune kamar yadda yake tafe:

1- Daga bayan sallar Asuba zuwa bullowar rana, da
dagowarta gwargwadan goron mashi daga kasa a
ganin ido.

2- Lokacin da ta tsaya a tsakiyar sama, har sai ta
karkace, shi ne mafi gajartar lokutan hani.

3- Daga sallar la'asar, har sai rana ta fadi, shi ne
mafi tsawon lokutan hani.

Sallolin da aikatasu yake halatta a cikin lokutan
hani:

1- Rama farillan da suka wuce.

2- Salloli masu dalilai, kamar: Tahiyyatul masjid
gaisuwar masallaci), da raka'o'i biyu na dawafi, da
sallar kisfewar rana, da sallar jana'iza.

3- Rama sunnar alfijir bayan sallar asuba.

Na goma sha biyu: Sallar jam’i.

ita wata alama ce mai girma, daga alamomin
musulunci, ita ce sallar jam'i a cikin masallatai, hakika

musulmai sun hadu akan cewa, yin salloli biyar a cikin
masallatai yana daga mafi karfin ayyukan biyayya,
kuma mafi girman ayyukan kusanci, kai ita ce mafi
girman alamomin musulunci.

1- Hukuncin sallar jam'i:

Sallar jam'i wajiba ce a cikin masallatai dan salloli
biyar akan maza masu iko, a halin zaman gida da halin
tafiya, a halin aminci, da halin tsoro wajabci na aini
(wanda ya wajaba akan kowa da kowa).

Hakika AlKur’ani da sunnah, sun yi nuni akan
wajabcin sallar jam'i: da aikin musulmai karni bayan
karni, kalaf (mamaya) daga salaf (shudaddu).

Daga AlKur'ani: FadinSa - Allah Madaukakin sarki:

§--alh g Kl i plal 1 easl s ey

{ldan ka kasance a cikinsu, sai ka tsayar musu da
sallah, to wasu jama'a su tsaya tare da kai daga
cikinsu...} [al-Nisa'i: 102]. Yayin da ayar ta yi nuniakan
karfafuwar wajabcin sallar jam'i, Inda ba'a yi wa
musulmai rangwame ba a kan barin jam’i a halin tsoro
ba, da ta kasance ba wajiba ba, da mafi cancatar uzuri
da saryarta shi ne uzurin tsoro. Barin sallar jama'a, da
nauyin yinta, yana daga mafi shaharar siffofin
munafukai.

Yana daga Sunnah: Hadisai masu yawa, daga
cikinsu:

Abinda ya zo a cikin Sahihu Muslim Cewa wani
mutum makaho ya ce: Ya manzon Allah, banda

jagoran da zai kai ni masallaci, sai ya tambaye shi, da
ya yi masa rangwame vya vyi sallah a gidansa, sai ya yi
masa rangwamen, lokacin da ya juya baya (ya tafi), sai
ya kira shi, sai ya ce: «Shin kana jin kairan sallah?» Ya
ce: Eh, ya ce: «To ka amsa»1.

Sai annabi - tsira da amincin Allah su tabbata agare
shi - ya yi masa umarni da zuwa masallaci dan sallar
jam’i da amsa kiran sallah, tare da cewa shi makaho
ne duk da abinda yake gamuwa da shi na wahala, sai
hakan ya yi nuni akan wajabcin sallar jam'i.

2- Abinda ake riskar jam’i da shi:

Ana riskar jam’i da riskar raka'a daya daga sallah
tare da liman, Saboda fadinsa - tsira da amincin Allah
su tabbata agare shi -: «Wanda ya riski raka'a daya,
daga cikin sallah, to, hakika ya riski sallah»2.

3- Abinda ake riskar raka'a da shi:

Ana riskar raka'a da riskar ruku'u, idan masbuki
(wanda aka tsere masa) ya riski limaminsa yana mai
ruku'u: To yana wajaba ya yi kabbarar harama, alhali
shi yana tsaye, sannan ya yi ruku'u yana mai kabbara
karo na biyu dan yin ruku'u, idan ya takaita akan
kabbarar harama a halin tsayuwarsa, to ta isar masa,
daga kabbarar ruku'u.

4- Uzurin da yake halattawa mutum barin sallar

1 Muslim ne ya fitar da shi a lamba ta (1484).
2 Bukhari ne ya fitar da shi a lamba ta (609), da Muslim a
lamba ta (602).

jam'i:

1- Rashin lafiya idan ya kasance halartar jum’i da
jama'a suna yi masa wahala.

2- Tunkudowar fitsari ko bayan gida; dan abinda
yake jerantuwa akan tunkudosu na tafiyar da kushu'i
a cikin sallah, dan kuma abinda ke cikinsa na cutarwa
ga jiki.

3- Kawo abinci, alhali mutum yana jin yunwa, ko
ransa yana sha'awar abin cin, akan cewa kada ya rike
hakan al'ada, ko dabara ga barin halartar sallar jam’i.

4- Tabbataccen tsoro, ga rai ko dukiya, ko wasunsu.

Na goma sha uku: Sallar tsoro:

An shara'anta sallar tsoro a kowanne yakin da aka
halatta, kamar yakar kafirai, da 'yan tawaye, da 'yan
fashi, saboda fadinSa - Allah Madaukakin Sarki -:

.00 Jﬂ\(:é:w ol ks Ol

{...idan kun ji tséron wadanda suka kafirta su fitine
ku...} [al-Nisa'i: 101], Sai ka kiyasta ragowar akansa,
cikin wadanda yakarsu yake halatta.

kuma an shar'anta sallar tsoro da sharudda biyu:

1) Makiyin ya zama yakarsa ta halatta.

2) A ji tsoron farmakinsa akan musulmai a lokacin
sallah.

Siffar sallar tsoro:

Tana da siffofi da yawa, mafi shahararsu kamar
yadda ya zo a cikin hadisin Sahlu - Allah Ya yarda da
shi -: Cewa wasu jama'a sun yi sawu tare da annabi -

tsira da a mincin Allah su tabbata agare shi -, wasu
jama'ar kuma suna fuskantar makiya, sai ya yi sallah
da wacce ke tare da shiraka'a daya, sannan ya tabbata
a tsaye, suka ciko da kansu, sannan suka juya, suka yi
sawu suna masu fuskantar makiya, daya jama'ar kuma
suka zo, sai ya sallaci raka'ar data saura cikin sallarsa
da su, sannan ya tabbata a zaune, suka cika da kansu,
sannanyayi musu sallamatl.

Muna fa'idantuwa daga sallar tsoro:

1- Muhimmancin sallah a muslunci, da
muhimmancin sallar jam’i, domin cewa ita bata
faduwa, har a cikin wadannan lokuta masu rintsi.

2- Kore kunci daga wannan al'ummar, da saukin
shari'a da dacewarta ga kowanne zamani da wuri.

3- Cikar shari'ar musulunci, kuma cewa ita an
shar'antata ne ga kowanne lokaci da ya dace da ita.

Na goma sha hudu: Sallar Juma'a:

Na farko: Hukuncinta:

Sallar juma'a farilla ce ta aini (tilashi) akan kowanne
musulmi namiji balligi mai hankali mazaunin gari da ba
shi da wani uzuri.

Saboda fadinSa - Allah Madaukakin sarki -:

S 33 3 ezl s o e el o Bk sl @l

(© 5408 258 ol 2 e 28 T35

1 Bukhari ne ya fitar da shi a lamba ta (4130), da Muslim a
lamba ta (842).

{Ya kii wadanda suka yi Tmani! Idan anyi kird zuwa
ga salla a ranar Jumu'a, sai ku yi aiki zuwa ga ambaton
Allah, kuma ku bar ciniki. Wancan dinku ne mafi alhéri
a gare ku idan kun kasance kuna sani. 9} [al-Juma'a: 9].

kuma saboda fadinsa - tsira da amincin Allah su
tabbata agare shi-: «Lallai wasu mutane kodai su hanu
daga barinsu Juma'o'i, ko Allah Zai yi yumki akan
zukatansu, sannan zasu kasance daga marafkana»t.

Na biyu: Sharuddan ingancin sallar Juma'a:

1) Lokaci: Lokacinta kamar lokacin sallar azahar ne,
bata inganta kafin lokacinta, ko bayan fitarsa.

2) Jama'a su halarceta, mafi karancin jama'ar uku
ne akan mafi inganci, bata inganta daga mutum daya,
ko mutum biyu.

3) Masu sallar suzama mazauna gari ne a ginannun
gidajen da abinda al'ada ta gudana da gini da shi.
daidai ne hakan ya kasance ne na siminti ne ko na
duwatsu ko na tabo da wasunsu, akan hakan bata
inganta daga 'yan kauye masu zaune a hemomi da
gidajen zana,, wadanda basa zama a tabbataccen
wuri, kawai suna tashi suna bibiyar ciyayi dan
dabbobinsu.

4) Hudubobi biyu su gabace ta, saboda lazimtar
annabi - tsira da amincin Allah su tabbata agare shi -
akansu.

Na uku: Rukunan hadubobi biyu na Juma'a:

1 Muslim ne ya fitar da shi a lamba ta (865).

1- Godewa Allah da shahada biyu.

2- Salati ga annabi - tsira da amincin Allah su
tabbata agare shi -.

3- Wasiyya da tsoron Allah.

4- Karanta wani abu daga AlKur'ani.

5- Wa'azi.

Na hudu: Mustahabban hudubobi biyu na Juma'a:

1- Yin huduba akan minbari.

2- Rabewa tsakanin hudubobi biyu da zama
sassauka. 3- Addu'a a cikinsu, ga musulmai da
majibinta al'amuransu.

4- Takaitasu.

5- Sallamar mai huduba ga mutane a lokacin hawa
minbari.

Na biyar: Mustahabban abubuwa (wadanda ake
so) a ranar Juma'a:

1- Yin asuwaki.

2- Shafa tirare in an samu.

3- Sammakon fita zuwa sallar Juma'a.

4- Tafiya a kasa zuwa masallaci da rashin tafiya a
abin hawa.

5- Kusantowa ga liman.

6- Yin addu'a.

7- Karanta Suratul Kahf.

8- Salati ga Annabi - tsira da amicin Allah su tabbata
a gare shi -

Na shida: Abinda aka hana ga wanda ya halarci

Juma'a:

1- Zance yana haramta, alhali liman yana huduba
ranar juma'a, saboda fadinsa - tsira da amincin Allah
su tabbata a gare shi -: «ldan ka ce wa abokinka: Yi
shiru, a ranar Juma'a, a lokacin liman yana huduba, to,
hakika ka yi yasasshen zance »t. Wato: ka yi lagawu,
lagawu shi ne: Zunubi

2- An karhanta tsallaka mutane, sai dai in ya
kasance liman ne, ko kuma ketarewa zuwa wata kafar
da ba zai kai gareta ba sai da hakan.

Riskar sallar Juma'a:

Wanda ya riski ruku'u tare da liman, a cikin raka'a
ta biyu daga sallar Juma'a; to hakika ya riski Juma'a,
kuma ya cikata raka'o'i biyu, idan bai riski ruku'u ba, a
raka'a ta biyu; to. hakika Juma'a ta wuce shi, kumaya
cika ta azahar raka'o'i hudu, haka nan wanda Juma'a
ta wuce shi don bacci ko waninsa; to ya sallace ta
Azzahar.

Na goma sha biyar: Sallar masu uzurai:

Na farko: Sallar mara lafiya:

Na farko: Yana wajaba akan mara lafiya, ya yi sallah
gwargwadan ikonsa, ba ya halatta gare shi ya
jinkiratata daga lokaci muddin dai hankalinsa yana
nan.

Na biyu: Yaya mara lafiya zai yi sallah?:

1 Bukhari ne ya fitar da shi a lamba ta (934), da Muslim a
lamba ta (851).

1- Yana wajaba akan mara lafiya ya yi sallah a tsaye,
idan ya kasance yana da ikon tsayuwa ba tare da wata
wahala ko cuta ba, ya yi riku'u ya yi sujjada.

2- Idan ya kasance yana cutuwa da yin riku'u ko
sujjada tare da ikonsa akan tsayuwa; to sai ya yi nuni
da ruku'u a tsaye, da sujjada kuma a zaune.

3- Idan ba zai iya sallah a tsaye ba; to, ya yi sallar a
zaune. Sunnah ita ce ya zama mai hardewa a wurin
tsayuwa, kuma ya yi nuni da ruku'u, ya yi sujjada akan
kasa in hakan ya sawwaka, in ba haka ba, to, ya yi nuni
da sujjada, kuma ya zama ya fi sunkuyar da kai fiye da
ruku'u.

4- idan ba zai iya sallah a zaune ba; to ya yi a
bangaren jikinsa, fuskarsa tana fuskantar alkibla.
Gefen dama ya fi in ya sawwaka, kuma ya yi nuni da
ruku'u da sujjada.

5-ldan ba zai iya sallah ta gefensa ba; to ya yi sallah
yana rigingine ta bayansa, kafafuwansa suna
fuskantar alkibla, yana mai nuni da ruku'u da sujjada.

6- Idan nuni bai sawwaka gare shi da jikinsa ba a
cikin ruku'u da sujjada; sai ya yi nuni da kansa, idan ya
wahalar da shi; to nunin ya fadi gare shi, sai ya
gudanar da ayyukan sallah da zuciyarsa, sai ya vyi
niyyar ayyukan sallah na ruku'u da sujjada da zama
alhali shi yana kan halinsa, sai ya zo da zikiransu.

7- Mara lafiya zai aikata sharuddan sallah abinda
yake da iko akansa, misali: Fuskantar alkibla, da alwala

da ruwa, ko taimama a yayin gajiyawa, da tsarki daga
najasa, idan ya gajiya daga wani abu daga hakan; toya
saraya daga gare shi, ya yi sallah gwargwadan halinsa,
kada ya jinkirta sallah daga lokacinta.

8- Sunnah ita ce , mara lafiya ya zauna a harde a
wurin tsayuwa da ruku'u, kuma yana mai iftirashi a
wanin hakan (wato shinfida kafar tasa).

Na biyu: Sallar matafiyi :

1- Daga masu uzurai: Matafiyi, an shar'anta masa,
yin kasarun (rage) sallah, mai raka'a hudu daga hudu
zuwa biyu. Saboda fadinSa - Allah Madaukakin sarki -:

€aplall e a8 of i 1le 308 2T 2875 B

{Kuma idan kun yi tafiya a doron kasa, to, babu laifi
a kanku ku rage daga sallah, idan kun ji tsGron
wadanda suka kafirta su fitine ku...} [al-Nisai: 101].

Daga Anas dan Malik - Allah Ya yarda da shi - ya ce:
«Mun fita tare da annabi - tsira da amincin Allah su
tabbata a gare shi - daga Madina zuwa Makka, ya
kasance yana sallah raka'a biyu-biyu, har muka dawo
zuwa Madina»t.

Ana fara kasaru da fitar matafiyi daga gine ginen
garinsa; domin Allah Ya halatta kasaru ga wanda ya yi
tafiya a cikin kasa, kuma aka ce kafin fita daga garinsa
ba ya kasancewa mai tafiya a cikin kasa, ko matafiyi,

1 Bukhari ya fitar da shi a lamba ta (1081), a Muslim da lamba
ta (693).

domin annabi - tsira da amincin Allah su tabbata
agare shi - kadai yana yin kasaru ne idan ya tafi.

2- Tafiyar da idan matafiyi ya yanketa to yin
kasarun sallah ya halatta gare shiita ce kwatankwacin
kilo mita tamanin.

3- Matafiyi zai iya yin kasaru a dawowarsa har sai
ya shiga garinsa, wanda ya fita daga gare shi.

4- Idan matafiyi ya kai wani gari, kuma ya yi nufin
zama a cikinsa; to shi yana da halaye uku:

A) Yayi niyyar zama sama da kwana hudu; to cika
sallah yana wajaba akansa, daga farkon ranar da ya
tabbata a cikinta, ba zai ribaci rangwamin matafiyi ba.

B) Yayi niyyar zama kwana hudu ko mafi karanci; to
kasaru da rangwamin tafiya yana halatta gare shi .

C- Bai yi niyyar iyakantaccen zama ba, kawai zai iya
wanzuwa yini daya ko kwana goma gwargwadan
dacewar gurin gare shi, ko yana da wata bukata na
magani ne ko ganin likita, duk lokacin da bukatarsa ta
kare zai koma garinsa; to wannan kasaru da
rangwamin tafiya, sun halatta gare shi har sai ya
dawo, koda hakan ya karu akan kwana hudu.

5-1dan matafiyiyayisallah a bayan liman mazaunin
gida; to cika sallah ya wajaba gare shi, koda bai riski
komai tare da shi ba sai tahiyar karshe.

6- Idan mazaunin gida yayi sallah a bayan matafiyin
da zai yi kasarun sallah; to ya wajaba akan mazaunin
gida ya cika sallarsa bayan sallamar liman.

Na goma sha shida: Sallolin idi biyu:

Idin al'ummar musulmai idi ne (guda biyu) na
Ubangiji, Allah - Madaukakin Sarki - Ya shar'antasu
gare su (su Musulmai), ba su suka shar'anta su a kan
kansu ba. basu da wasu iduka sai idi biyu kawai, sune:
Idun karamar sallah, da idun babbar sallah. Sabanin
bukukuwan kafirai, ko bukukuwan 'yan bidi'a
wadanda Allah - Madaukakin Sarki - Bai shar'antasu
ba, kuma bai yi umarni da su ba, bari dai su suka
shar'anta su da kansu.

Hukuncin sallar idu biyu:

Farillah ne na kifaya, annabi - tsira da a mincin Allah
su tabbata agare shi - ya lazimcesu, kuma kalifofinsa
shiryayyu - Allah Ya yarda da su baki daya - sun
lazimcesu. Su suna daga alamomin addini da kuma
alamominsa na zahiri.

Lokacin sallar idu biyu:

Lokacin sallar idu biyu yana farawa ne daga
dagawar rana gwargwadan goron mashi wato: Bayan
kwatankwacin daya bisa hudu na awa daga bullowar
rana, kuma lokacinta yana karewa ne a lokacin
karkacewar rana.

Siffar sallar idu biyu:

1- Zai yi kabbarar harama a raka'a ta farko, sannan
ya karanta addu'ar bude sallah, sannan ya yi kabbara
shida, yana daga hannayensa tare da kowace kabbara,
yana godewa Allah yana yabo gareShi, yana salati ga

annabi - tsira da amincin Allah su tabbata agare shi -
tsakanin kabbarori, sannan ya yi Ta'awwuzi ya vyi
Bisimillah, sai ya fara karatu.

2- Zai yi kabbara a raka’a ta biyu bayan kabbarar
dagowa kabbara biyar, sannan ya yi Ta'awwuzi ya yi
Bisimillah, sai ya fara karatu, an so a raka'a ta farko ya
karanta Suratul A'ala bayan Fatiha, a raka'a ta biyu
Suratul Gashiyah.

3- Idan liman ya yi sallama; zai hau minbari, sai ya
yi huduba, huduba biyu, ya zauna a tsakaninsu
sassaukan zama, kamar yadda ya aikata a hudubar
juma'a.

Sunnonin idi:

A- Wanka.

B- Tsafta da shafa tirare.

C- Ci kafin fita a idin karamar sallah, da bayansa a
idin babbar sallah daga abin layyarsa idan ya kasance
yana da abin layya.

D- Tafiya a kasa.

E- Tafiya ta wata hanyar, da komawa ta wata
hanyar daban.

F- Kabbara zuwa wurin sallah ga mamu banda
liman.

Kabbara:

An sunnanta kabbara a dararen idu biyu, da goman
Zulhijja, da kwanukan Tashrik, shi nau'i biyu ne:

Nau'i na farko: Kabbara kai tsaye: Ita ce wadda ba'a

kayyadeta da wani iyakantaccen lokaci ba.

1- A karamra sallah: Tun daga faduwar rana daren
idi zuwa fara sallar idi.

- A babbar sallah: Tun daga faduwar rana daren
farko na Zulhijja zuwa faduwar rana a karshen
kwanunkan Tashrik.

Nau'i na biyu: Kabbara abar kayyadewa:

1- Ban maniyyaci: Tun daga alfijir din ranar Arfa
zuwa la'asar din kwanukan Tashrik.

2- Mai harama (da hajji) : Tun daga azahar din ranar
idin har zuwa la'asar din kwanukan Tashrik.

Na goma sha bakwai: Sallolin kisfewar rana da
wata:

Ma’anar kisfewar wata da kisfewar rana:

Kisfewar wata: Shi ne tafiyar hasken wata ko
sashinsa a cikin dare.

Kisfewar rana: Shi ne tafiyar hasken rana ko
sashinsa a cikin yini.

Hukuncin sallar kisfewar rana:

Sunna ce mai karfi, aikin manzo - tsira da a mincin
Allah su tabbata agare shi- yayi nuniakan hakan, inda
ya sallaceta lokacin da rana ta yi kusufi a zamninsa -
tsira da a mincin Allah su tabbata agare shi -, kamar
yadda umarninsa ya yi nuni da ita, kuma malamai sun
hadu akan halaccinta.

Lokacinta:

Daga fara kusufin watan ko kusufin ranar har zuwa

yayewa, shi ne gushewar kisfewar ranar ko kisfewar
watan.

Siffarta:

Adadin raka'o'inta raka'a biyu ne, yana bayyanar da
karatu a cikinsu, siffarta kamar yadda yake tafe ne:

A- Zai yi kabbarar harama, zai yi addu'ar bude
sallah zai yi Ta'awwuzi zai yi Basmalah, zai karanta
Fatiha, sannan ya yi karatu, karatu mai tsawo.

- Sannan ya yi ruku'u, ruku'u mai tsawo.

j- Sannan vya dago daga ruku'u, sai vya
ce:"Sami‘allahu liman hamidah" (Allah Ya ji wanda ya
gode maSa), sannan ya karanta Fatiha, sannan ya yi
karatu, karatu mai tsawo mafi gajarta daga na raka'ar
farko.

D- Sannan ya yi ruku'u, ruku'u mai tsawo nafi
gajarta daga ruku'un farko.

E- Sannan ya dago daga ruku'u, sai ya ce:
"Sami‘allahu liman hamidah" (Allah ya ji wanda ya
gode maSa).

F- Sannan ya yi sujjada sujjadodi biyu masu tsawo.

G- Sannan ya dago dan yin raka'a ta biyu, ita
kwatankwacin raka'a ta farko ce, sai dai ita bata kai ta
farkon tsayi ba.

Sunnoninta:

A) Kira gareta da fadin: (A halarto Sallah).

B) A yi ta a cikin jam'i.

C- Tsawaitawa a cikin sallar da tsayuwarta da

ruku'unta da sujjadarta.

D) Raka'a ta biyu ta kasance mafi gajarta daga
raka'a ta farko.

E) Yin wa'azi bayanta, da kwadaitarwa akan aikata
ayyukan biyayya da barin ayyukan ki.

F) Yawan addu'a da kankar da kai da neman gafara
da sadaka.

Na goma sha takwas: Sallar sha da fari (Sallar
rokon ruwa):

1) Sha da fari: Shi ne neman shayarwa daga Allah -
Madaukakin Sarki - da saukar da ruwa a lokacin fari.

Lokacin da aka shar'anta sallar sha da fari:

An shara'anta sallar sha da fari, idan kasa ta yi fari,
ruwan sama ya tsaya, cutarwa ta faru saboda
yankewarsa, babu wani makoma garesu sai su kankar
da kai ga Ubangijinsu, su nemiya shayar da su, sunemi
agajinSa da nau'ikan kankar da kai.

A- Wani lokaci da yin sallah a jama'a, ko dai-dai.

B- Wani lokaci kuma da yin addu'a a cikin hudubar
sallar juma'a, mai huduba yana addu'a, musulmai
suna cewa amin akan addu'arsa.

C- Wani lokaci kuma da yin addu'a, a kowane
lokaci, ba tare da yin sallah ko huduba ba.

Hukuncin sallar sha da far (rokon ruwa):

Sunnah ce mai karfi a yayin samun dalilinta, saboda
aikin annabi - tsira da amincin Allah su tabbata agare
shi, kamar yadda yake a cikin Hadisin Abdullahi dan

Zaid - Allah Ya yarda da shi - ya ce: «Annabi - tsira da
a mincin Allah su tabbata agare shi - ya fita wurin
sallah, sai ya nemi Allah ya shayar da su, ya fuskanci
alkibla, ya juyar da mayafi, ya yi sallah raka"o'i biyu»1.

Siffar sallar sha da fari:

Siffar sallar sha da fari a yadda take kamar sallar idi
ce. An so aikatata a wurin sallah, kamar sallar idi,
hukunce-hukuncenta kamar hukunce-hukuncen sallar
idi ne; a adadin raka'o'i, da bayyana karatu, da
kasancewarta ana yinta kafin huduba, da adadin
kabbarorin kari a cikin raka'a ta farko da ta biyu kafin
karatu, kamar yadda bayaninsa ya gabata a cikin sallar
idi biyu. zai yi huduba daya.

Na goma sha tara: Hukunce-hukuncen jana'iza:

Na farko: Ga wanda ya zo wajen wanda alamun
mutuwa suka zo masa:

1- An sunnantawa wanda ya zo wa wanda ya zo
gargara, ya lakanta masa: «Lailahaillallah« (Babu abin
bautawa da gaskiya sai Allah).

2- An kuma sunnanta da a fuskantar da wanda ya
kusa rasuwa zuwa alkibla.

3- An so rintse idanuwansa.

4- An sunnanta suturce mamaci bayan mutuwarsa
da tufafi.

5- Yana kamata gaggauta shisshirya shi.

1 Bukhari ne ya fitar da shi a lamba ta (1012), da Muslim a
lamba ta (894).

6- Gaggauta biyan basukansa yana wajaba.

7- Ana wanke mamaci, a sanya masa likkafani, yin
hakan kuma farilla ne na kifaya (idan wasu suka yi ya
sauka daga kan saura).

Na biyu: Hukunce-hukuncen sallah ga mamaci:

1- Hukuncinta: Farilla ce ta kifaya (idan wasu suka
yi, ya sauka daga kan saura).

Sharuddanta:

1- Fuskantar alkibla.

2- Boye al'aura.

3- Nisantar najasa:

4) Tsarkin mai sallah da wanda akewa sallah.

5) Musuluncin mai sallar da wanda ake wa sallah.

6) Halartowar jana'iza in ta kasance a gari ne.

7) Ya zama mukallafi (wanda shari'ah ta hau kansa).

Rukunanta:

1) Tsayuwa a cikinta.

2) Kabbarori hudu.

3) Karatun Fatiha.

4) Salati ga annabi - tsira da amincin Allah su
tabbata agare shi -.

5) Addu'a ga mamaci.

6) Jerantawa.

7) Sallama.

Sunnoninta:

1) Daga hannaye tare da kowace kabbara.

2) Ta'awwuzi.

3) Addu'a ga kansa da kuma musulmai.

4) Boye karatu.

5) Ya tsaya kadan, bayan kabbara ta hudu kuma
kafin sallama.

6) Dora hannun dama akan na hugu akan kirji.

7) Waiwaye ga dama a cikin sallama.

Siffarta:

Liman ya tsaya da mai sallah shi kadai a daidai kirjin
namiji, da tsakiyar mace, ya yi kabbarar harama, ya yi
Ta'awwuzi, kada ya yi addu'ar bude sallah, ya vyi
Basmalah, ya karanta Fatiha.

Sannan ya yi kabbara, ya yi salati ga annabi - tsira
da amincin Allah su tabbata agare shi - a bayanta,
sannan ya yi kabbara, ya yi addu'a ga mamaci da
abinda ya zo: Misalin fadinsa - tsira da amincin Allah
su tabbata agare shi -: «Allahumma ighfir lihayyina wa
mayyitina wa saghirina wa kabirina wa dhakarina wa
unthana wa shahidina wa gha’ibina. Allahumma man
ahyaytahu minna fa’ahyhi ‘alal-iman wa man
tawaffaytahu minna  fatawaffahu  ‘alal-islam.
Allahumma la tahrimna ajrahu wa Ila tudillana
ba‘dah».

(Ya Allah Ka gafarta wa rayayyunmu da
mamatanmu, da yaranmu da tsofaffinmu, da
mazanmu da matanmu, da wadanda suke a nan da
wadanda basa nan, Ya Allah, wanda zaKa raya shi a
cikinmu, to Ka raya shi akan imani, wanda zaKa kashe
daga cikinmu, to Ka kashe shi akan musulunci, ya

Allah, Kada Ka hana mu ladansa, kuma kada ka batar
da mu a bayansa).

da fadinsa: «Allahumma ighfir lahu warhamh, wa
‘afihi wa‘fu ‘anh, wa akrim nuzulah, wa wassi’
mudkhalah, waghsilhu bilma’i wath-thalji wal-barad,
wa nakkihi minal-khadaya kama nakkayta ath-thawb
al-abyada minad-danas, wa abdilhu daran khayran
min darih, wa ahlan khayran min ahlih, wa zawjan
khayran min zawjih, wa adkhilhu al-jannah, wa
a‘idh'hu min ‘adhabil-kabr wa min ‘adhabin-narYa».

Ma’ana: (Allah Ka yi masa gafara Ka jikansa, Ka kare
shi, Ka yi masa rangwami, Ka girmama masaukinsa, Ka
yalwata kabarinsa, Ka wanke shi da ruwa da kankara
da sanyi, Ka tsarkake shi daga kurakurai, kamar yadda
ake tsarkake farin tufafi daga datti, Ka canja masa gida
mafi alheri daga gidansa, da iyalai mafi alheri daga
iyalansa, da mata mafi alheri daga matarsa, Ka shigar
da shi aljanna, Ka tsare shi daga azabar kabari, da
kuma azabar wuta)2. Sannan yayi kabbara, ya tsaya a
bayanta kadan, sannan ya yi sallama, sallama daya a
damansa.

1 Abu Dawud ne ya fitar da shi a lamba ta (3201), da Tirmizi a
lamba ta (1024) kum ya ce: Hadisi ne Hasani Sahihi.
2 Muslim ne ya fitar da shi a lamba ta (962).

MABHASI NA UKU: ZAKKAH:

1- Ta'arifin (bayanin) zakka da matsayinta:

Zakka a lugga: Daduwa da karuwa.

Zakka a shari'a: wani hakkine na wajibi a shari' a
cikin kebantattun dukiyoyi, ga wasu kebantattun
mutane.

Ita ce rukuni na uku, daga rukunan musulunci, Ita
abar gwamawar sallah ce, a cikin Alkur'ani a awurare
tamanin da biyu, abinda yake nuni akan girman
sha'aninta.

Allah Madaukakin sarki Ya ce:

.55 1,35 LA, L)

{Kuma ku tsayar da sallah, kuma ku bayar da
zakka...} [al-Bakara: 43].

Tsira da a mincin Allah su tabbata agare shi ya ce:
«An gina musulunci abisa abubuwa biyar: Shaidawa
cewa babu abin bautawa da gaskiya sai Allah, kuma
(annabi) Muhammad manzon Allah ne, da tsaida
sallah, da bada zakka, da ziyartar daki (Hajji), da
azumin Ramadan»1.

Kuma musulmai sun hadu akan wajabcinta, da
kafircin wanda ya musunta wajabcinta, da yakar
wanda ya hana fitar da ita.

2- Sharuddan wajabcin zakka:

1 Bukhari ne ya fitar da shi a lamba ta (8), da Muslim a lamba
TA (111).

A) 'Yantuwa: (Zakkah) ba ta wajaba akan bawa;
domin shi ba shi da dukiya, abinda ke hannunsa
mallakin shugabansa ne, sai zakkarsa ta zama akan
mai shi.

B) Musulunci: Bata wajaba akan kafiri; domin cewa
ita kusancice da da'a, kafiri ba ya daga ma'abota
kusanci da da'a.

C- Mallakar nisabi: Bata wajaba a abinda baikai
nisabi ba, shi wani gwargwado ne abin sani daga
dukiya.

D) Cikar mallaka: Dukiyar ta zama abar mallaka ce
ga wani mutum cikakken mallaka, saboda haka babu
zakka a cikin wata dukiya da mallakinta bai tabbata ba,
kamar bashin wanda aka dorawa fansa.

E) Shudewar shekara akan dukiya: Saboda Hadisin
Aisha - Allah ya yarda da ita - Marfu'i: «Babu zakka a
kowacce dukiya har sai shekara ta kewayo akanta»1.

3- Dukiyoyuin da zakka take wajaba a cikinsu:

Na daya: Dabbobin ni'ima:

Sune rakuma da shanu da tumakai, zakka tana
wajaba a cikinsu da sharudda biyu:

1- A rikesu don tatsar nono da haihuwa, ba dan aiki
ba.

2- Su zama masu kiwo, Zakka ba ta wajaba a
dabbobin da harawar da ake basu ta hanyar saya ce,

1 Ibn Majah ya fitar da shi a lamba ta (1792), da Tirmizi a
lamba ta (63) da (631).

ko ya tattara musu abin ci ko waninsa, babu zakka a
cikin wadanda suke kiwo a sashin shekara ba
dukkaninta ba ko mafi yawanta.

4- Nisabobin zakkar dabbobin ni'ima:

1- Zakkar rakuma:

Idan sharudda sun cika; Akuya tana wajaba a
dukkanin rakuma biyar, a goma kuma akuyoyi biyu, a
goma sha biyar akuyoyi uku, a ashirin akuyoyi hudu,
kamar yanda Sunna da Ijma'i suka yi nuni akan haka.
idan sun kai ashirin da biyar, to a cikinsu za'a bada 'yar
mai nakuda, ita ce wacce ta cika shekara daya ta shiga
cikin shekara ta biyu, idan ya rasata to dan mai shayar
da nono ya isar daga gareta.

idan rakuma suka kai talatin da shida; to 'yar mai
ban nono ta wajaba, a cikinsu ita ce : wacce ta cika
shekara biyu.

Idan sun kai arba'in da shida; to, Hikka ta wajaba
acikinsu, ita ce wacce ta cika shekara uku.

Idan sun kai rakuma sittin da daya; to kiba-kiba ta
wajaba acikinsu, ita ce wacce ta cika shekara hudu.

idan sun kai saba'in da shida; to 'ya'yan mai ban
nono biyu sun wajaba a cikinsu.

Idan sun kai casa'in da daya; to hikka biyu sun
wajaba a cikinsu.

Idan daya ta karu akan yawan rakuman da suka kai
dari da ashirin (121), to 'ya'yan mai ban nono uku sun
wajaba a cikinsu, sannan a cikin kowane arba'in za'a

bada 'yar mai ban nono, a kowane hamsin kuma
hikkah.

2- Zakkar shanu:

Tana wajaba a cikinsu, idan sun cika sharudda, idan
sun kai talatin: za'a bada tabi'i namiji ko tabi'i mace
(wanda yake bin iyayensa kiwo); shi ne wanda ya cika
shekara daya ya shiga shekara ta biyu.

Babu komai a koma bayan talatin.

Idan sun kai arba'in; saniya Musinnah ta wajaba a
cikinsu, ita ce : wacce ta cika shekara biyu.

Idan dukkan shanun sun karu akan arba'in; to a
kowane talatin daga cikinsu za'a bada tabi'i namiji ko
tabi'i mace, a dukkanin arba'in kuma musinnah.

3- Zakkar tumakai:

Idan dukkanin tumakan sun kai arba'in daidai ne
tinkiyoyine ko akuyoyi, to acikinsu za'a bada akuya
daya, ita ce kiba-kibar tunkiya, ko macen akuya.

Babu zakka a tumakai idan adadinsu ya ragu daga
arba'in. Idan dukkan tumakan sun kai dari da ashirin
da daya; to akuyoyi biyu sun wajaba a cikinsu. Idan sun
kai dari biyu da daya; to akuyoyi uku sun wajaba a
cikinsu.

Sannan wajabci ya tabbata a cikinsu bayan wannan
gwargwadan, sai akuya ta wajaba a dukkan dari, a dari
hudu akuyoyi hudu, haka dai.

Na biyu: Zakkar abinda da yake fitowa daga Kasa:

Mai fita daga kasa nau'i biyu ne:

1) Hatsi da 'ya'yan itatuwa.

2) Ma'adanai.

Nau'i na farko: Hatsi da 'ya'yan itatuwa:

Zakka tana wajaba a cikin kwayoyi (hatsi); kamar:
alkama da sha'ir da shinkafa. A 'ya'yan itatuwa kuma;
kamar: Dabino da zabibi, bata wajaba a wanin hakan,
na tsirrai; kamar mabungula kasa da korraen
abubuwa.

Sharuddan wajabcin zakka a cikin kwayoyi da
'ya'yan itatuwa:

1) Su zama wadanda ake ajiyewa ne: Babu zakka a
cikin abinda ba'a ajiye shi kamar kayan marmari da
korren abubuwa.

2) Su zama aunasu ake yi: Babu zakka a abinda ake
siyarwa da kirgawa ko awo (na nauyi); kamar kankana,
da albasa, da rumman, da wasunsu.

3) Sukai nisabi: Shi ne Ausuki biyar, babu zakka a
binda ke kasa daga hakan.

4) Nisabin ya zama abin mallaka a lokacin wajabcin
zakka.

Wanda ya mallake shi bayan lokacin wajabcin
zakka, to zakka bata wajaba akansa ba, kamar da a ce
ya siyeshi ko an ba shi kyauta bayan girbe shi.

Lokacin wajibcin zakkarsu:

Zakka tana wajaba a cikin kwayoyi da 'ya'yan
itatuwa idan nunarsu ta fara, alamar bayyanar nunar
kamar yadda yake tafe:

A- A kwayoyi: Idan su ka yi tauri suka kekashe suka
zama masu tsauri.

B- A cikin 'ya'yan dabinai: Shi ne su yi ja-ja ko su yi
fatsi-fatsi.

C- A cikin inabi: Ya zama ya laushi ya yi zaki.

Nisabinsu:

Nisabin kwayoyi da 'ya'yan itatuwa: Ausuki biyar
ne, Ausuk shine sa'i (kwano) sittin, Sai nisabin ya zama
Sa’in annabta dari uku, nisabin da kilo grame yaa vyi
daidai da: Kwatankwaci kilo gramme 900.

Gwargwadan zakkar wajibi a cikinsu:

Daya bisa goma yana wajaba, a cikin abinda aka
shayar, ba tare da dawainiya ko wahala ba; kamar
wanda ake shayarwa da ruwan sama (noman damina),
da idaniyar ruwa.

Rabin daya bisa goma yana wajaba, a cikin abinda
aka shayar da dawainiya da wahala; kamar wanda ake
shayar da shi, da ruwan da aka yayyafa daga rijiyoyi da
koramai, ta hanyar dabbobi ko kayayyakin zamani
(noman rani).

Nau'i na biyu: Ma'adanai:

Daga na'uikan da yake fitowa daga kasa:
Ma'adanai: Sune abinda ake fito dasu daga kasa,
wanda ba jinsinta ba; kamar zinare da azirfa da karfe
da jauharai.

Lokacin wajabcin zakka a cikinsu:

Idan ya yi hauzi garesu ya mallakesu; zai fitar da

zakkarsu kai tsaye, dan ba'a shardanta shudewar
shekara garesu ba, nisabinsu shi ne nisabin zinari da
azirfa, ana fitar da rubu'in ushuri daga kimarsa.

Na uku: Zakkar kudi:

Kudade sune: Zinanre da azirfa da takardun kudi,
zakkarsu dolene, dalili: Fadinsa - Allah Madaukakin
sarki -:

Sk 1A A o 365,505 Y5 Lally SN {58 i)
(& o

{Kuma wadanda suke taskacéwar zindriya da
azurfa, kuma ba su ciyar da ita a cikin hanyar Allah, to,
ka yi musu bushdra da azdba mai radadi. 34}. [al-
Taubah: 34].

A cikin hadisi: «Babu wani mai zinare, ko azirfa, da
ba ya bada hakkinsu a cikinsu; sai ranar lahira an vyi
masa faranti da su da farantai na wuta» 1.

Kuma ma'abota ilimi sun hadu akan wajabcin zakka
a zinare, da azirfa, kuma takardun kudi suna da
hukuncin zinare da a zirfa; domin su (takardun kudin)
sun maye gurbinsu ne a mu'amalar kudi.

Nisabin zakka a cikin kudi, da gwargwadan wajibi
a cikinsu:

Shi ne nisabin zinare da azirfa; domin sun maye
gurbinsa a mu'amalar kudi, idan nisabin dayansu

1 Bukhari ne ya fitar da shi da lamba (1402), da Muslim da
lamba (2287).

(zinare ko azurfa) ya kai to zakka ta wajaba a cikinsu.
Galibin kimanta nisabin kudin takardu a yau da azirfa
ne; domin yafi sauki daga zinare, sai ya riga shi kaiwa
nisabi. Idan musulmi ya mallaki abinda kimarsa ta kai
nawin gram (595) na azirfa, kuma shekara ta kewayo
akansa, to zakkah ta wajaba a cikinsa. Kimar gram na
azirfa tana canjawa, lokaci zuwa lokaci, wanda yake da
kudi kadan da bai sani ba, shin sun kai nisabi ko basu
kaiba, to ya tambayi masu kasuwancin azirfa nawa ne
kimar gram na azirfa, sannan ya buga shi a cikin (595),
abinda lissafi ya bayar shi ne nisabi.

Fa'idah: Idan ya yi nufin fitar da zakkar dukiyarsa;
sai ya raba nisabin akan arba'in, abinda ya fita to shi
ne gwargwadan wajibi.

Na hudu: Zakkar kayan cinikayya:

Su ne abinda aka tanada, don siyarwa da siye,
saboda samun riba. Hajojin kasuwanci sun kunshi
dukkan nau'ikan dukiyoyin da ba kudi ba; kamar
motoci da tufafi da gwanjo da karfe da katako da
wasunsu daga abinda aka tanada dan kasuwanci.

Sharuddan wajibcin zakkar kayayyakin kasuwanci:

1- Ya mallakesu ta hanyar aikinsa; kamar siye, da
bada haya, da wanin haka, daga fuskokin kasuwanci.

2- Ya mallakesu da niyyar sayarwa; da ya yi nufin
kasuwanci da su, domin ayyuka sai da niyya,
kasuwanci kuwa aiki ne, to gwamna shi da niyya yana
wajaba da shi kamar sauran ayyuka.

3- Kimarsu su kai nisabi daga dayan kudaden
(zinare ko azurfa).

4- Cikar shekara akansu, shi ne shudewar shekara.

Yadda ake fitar da zakkar kayan sayarwa (hajoji):

Za’ayi wa hajojin kima, a lokacin cikar shekara da
dayan kudaden biyu zinare ko azirfa, Idan an yi musu
kima, kuma suka kai nisabi da dayan kudade biyun
(zinare ko azurfa); sai a afitar da rubu'in ushiri na
kimarsu (wato daya bisa hudun daya bisa goma, daya
bisa arba’in kenan a takaice).

Na biyar: Zakkar kono (fidda kai):

Ita ce sadaka ta wajibi a cikar watan Ramadan,
hakika an wajabta ta a cikin shekara ta biyu da hijira.

Hukuncinta:

Zakkar kono wajiba ce, akan musulmin da ya
mallaki abinci kari akan abinda zai ishe shi, kuma ya
ishiiyalansa a ranar idi da darensa. Kuma tana wajaba
akan kowane musulmi; namiji ne ko mace, karamine
ko babba, da ne ko bawa, Saboda hadisin: «Manzon
Allah- tsira da amincin Allah su tabbata a gare shi- ya
wajabta zakkar kono (zakkar fidda kai) akan bawa da
da da namiji da mace, da karami da babba, daga
musulmai». An faralanta da ma'anar: An lazimta an
wajabta.

Hikima daga shara'antata:

1 Bukhari ne ya fitar da shi a lamba ta (1432), da Muslim a
lamba ta (984).

Dan Abbas - Allah Ya yarda da su - ya ce: «Manzon
Allah - tsira da a mincin Allah su tabbata agare shi - ya
faralanta zakkar kono (zakkar fidda kai); don
tsarkakewa ga mai azumi daga zance mara kyau, da
kwarkwasa, kuma don ciyar da miskinai»1.

Lokacin wajabcinta da fitar da ita:

Zakkar kono tana wajaba ne, daga faduwar rana
daga daren idi. An so fitar da ita ranar idi, kafin tafiya
sallar idi. Kuma jinkirtar da ita daga sallar idi ba ya
halatta. Idan ya jinkirta bai fitar da ita ba har aka yi
sallar idi; to fitar da ita @ matsayin ramuwa ya wajaba
akansa, kuma zai zama mai laifi na jinkirtar da ita, daga
lokaci iyakantacce.

Gabatar da ita kafin ranar idi da yini daya ko yini
biyu yana halatta.

Gwargwadanta da abin ake fitarwa daga gare shi:

Sa'i ne daga abin ci da mutanen garin suka saba da
shi; kamar shinkafa, da dabino da alkama, ko
wasunsu. Gwargwadan sa'i: Kwatankwacin kilo grame
uku. Ba ya halatta a fitar da kima; Shi ne ya bada kudi
canji daga garesu; domin cewa hakan sabanin
umarnin manzo - tsira da a mincin Allah su tabbata
agare shi - ne.

Fitar da zakka, da wadanda ake bawa:

1 Abu Dawuda ne ya fitar da shi a lamba ta (1609), da Ibn
Majah a lamba ta (1827), Albani ya inganta shi a cikin Sahih
Abi Dawud, lamba ta (1609).

Lokacin fitar da ita:

Fitar da zakka yana wajaba da gaggawa, idan
lokacin wajabcinta yayi, Ba ya halatta a jinkirtar da ita,
sai da larura, kamar dukiyar ta zama a wani gari mai
nisa daga gare shi kuma ba'a samu wanda zai wakilta
ba.

Waurin fitar da ita:

Abin da yafi fitar da zakka a cikin garin da a cikinsa
dukiyar take, kuma dauketa daga garin da dukiyar
take zuwa wani garin daban yana halatta a wasu
halaye:

A- Idan a garin babu wani mai bukatar zakka.

B- Idan an samu wani dan uwa mabukaci a wani
garin daban.

C- Idan an samu wata maslaha, ta shari'a da take
kira zuwa dakkota, misali: Dakkota zuwa wasu
garuruwan musulmai wadanda ke cikin masifar yunwa
da ambaliyar ruwa.

Zakka tana wajaba a cikin dukiyar yaro da
mahaukaci, saboda gamewar dalilai, kuma waliyyinsu
(mai kula) da dukiyar shi ne zai jibinci fitar da ita. Fitar
da zakka ba ya halatta sai da niyya. Saboda fadinsa -
tsira da amincin Allah su tabbata agare shi -: «Dukkan
ayyuka basa yi wuwa sai da niyyoyi»1.

Wadanda ake bawa zakka:

1 Bukhari ne ya fitar da shi a lamba ta (1), da Muslim a lamba
ta (1907).

Sinfofin wadanda ake baiwa zakka takwas ne:

Sinfi na farko: Talakawa:

Sune wadanda basa samun gwargwadan abinda zai
ishe su na gurin zama da abin ci da tufafi, gwargwadan
abin da ake basu na zakka shi ne abinda zai ishesu,
kuma ya ishi wadanda suke kula da su ga tsawon
shekara.

Nau'i na biyu: Miskinai:

Sune wadanda suke samun sama da isuwarsu, sai
dai basa samun cikarsa, misali: Dan albashi, sai dai
baya isarsa ga tsawon shekara.

Gwargwadan abin da ake basu na zakka: Cikar
isuwarsu da isuwar wadamda suke kulawa da
rayuwarsu har tsawon shekara.

Nau'i na uku: Masu aiki akanta:

Sune wadanda shugaba yake dora musu nauyin
tattaro zakka, ko suke jibintar kiyayeta, ko isar da ita
ga mabukata.

Gwargwadan abinda ake basu na zakka:
Gwargwadan ladansu akan aikinsu, muddin dai basu
da lada ko albashi daga hukuma.

Nau'i na hudu: Wadanda ake jawo zukatansu (zuwa
musulunci):

Sune dukkan wanda ake kauna ta hanyar bashi
zakka: Musuluncinsa, ko karfin imaninsa, ko kare
sharrinsa daga musulmai.

Gwargwadan abinda ake basu na zakka:

Gwargwadan abinda jawo hankalinsu zai tabbata da
shi.

Nau'i na biyar: 'Yanta wuyaye:

Ana nufi da shi: 'Yanta bayi da wadanda aka
daurawa fansa.

Wanda aka daurawa fansa: Shi ne bawan da ya sayi
kansa daga mamallakinsa, fansar ribatattun
musulamai a cikin yakoka yana shiga cikinsa.

Nau'i na shida: Wadanda suka ci bashi, su nau'i biyu
ne:

Na farko: Wanda akansa akwai bashi dan bukatar
kansa, kuma bai samu abinda zai biya bashinsa da shi
ba, za'a bashi abinda zai biya bashinsa.

Na biyu: Wanda akansa akwai bashi saboda yin
sulhu tsakanain masu rigima, ana bashi abinda zai biya
bashinsa ko da ya kasance mawadaci ne.

Nau'i na bakwai: a tafarkin Allah

Sune wadanda suke yaki a tafarkin Allah.

Gwargwdan abinda ake basu na zakka: Abinda zai
ishesu ga yaki a tafarkin Allah; na abin hawa, da
makami, da abinci da wanin hakan.

Nau'i na takwas: Dan tafarki (matafiyi):

Shi ne matafiyin da abincinsa ya kare, ko aka sace
masa, babu wani abu da ya rage da zai kai shi garinsa
a tare da shi na dukiya.

Gwargwadan abinda ake basu na zakka:
Gwargwadan abinda zai kaishi garinsa, koda vya

101




kasance mawadaci ne a cikinsa.

MABHASI NA HUDU: AZUMI:

Azumi shi ne:

Bautawa Allah - Madaukakin Sarki - ta hanyar
kamewa daga abubuwan da suke karya azumi, daga
bullowar alfijir, zuwa faduwar rana.

Shi rukuni ne daga rukunan musulunci, kuma farilla
ne daga farillan Allah - Madaukakin sarki -, abin sani
daga addini da larura. Kuma AlKur'ani da Sunna da
ijma'in malamai sun yi nuni akan wajabcinsa.

Allah Madaukakin sarki Ya ce:

{Watan Ramalana ne wanda aka saukar da
Alkur'ani a cikinsa yana shiriya ga mutane da hujjgji
bayyanannu daga shiriya da rarrabéwa. To, wanda ya
halarta daga gare ku a watan, sai ya azumce shi...} [al-
Bakara: 185].

Sharuddan wajabcin azumin Ramadan:

1- Musulunci, (Azumi) ba ya inganta daga kafiri.

2- Balaga, ba ya wajaba akan yaro, Azimi yana
inganta daga yaro mumayyazi (wanda ya iya rabewa),
kuma yana zama nafila a hakkinsa.

3- Hankali, azimi ba ba wajaba akan mahaukaci,
kuma baya inganta daga gare shi, saboda rashin niyya.

4- |ko akansa, ba ya wajaba akan mara lafiyar da

yake gajiyawa daga gare shi, ko akan matafiyi, kuma
suna ramashi a halin gushewar uzurin: Rashin lafiyar
da kuma tafiyar. Ana shardanta ingancinsa daga mace:
Yankewar jinin al’ad da jinin biki.

Shigar watan Ramadan, yana tabbata da daya daga
al'amurra biyu, sune:

A- Ganin jinjirin watan Ramadan, Saboda fadinsa -
tsira da amincin Allah su tabbata agare shi -: «Ku vyi
azumi saboda ganinsa (watan Ramadan), kuma ku
ajiye azumi saboda ganinsa (watan Shawwal)»1.

B- Cikar watan Sha'aban kwana talatin, hakan idan
ba'a ga jinjirin watan Ramadan ba, ko girgije, ko kura
ko wanin hakan sun tsare ta yadda ba’a gan shi ba,
saboda fadinsa - tsira da amincin Allah su tabbata a
gare shi -: «ldan aka lullube muku; to ku cika kirgar
Sha'aban kwana talatin»z.

Niyyah a azumi:

Azimi kamar waninsa ne daga ibadu ba ya inganta
sai da niyya, kuma lokacin wajabcin niyyar a cikin azimi
na wajibi yana sabawa daga waninsa, bayanin hakan
kamar yadda yake tafe:

Na farko: Azinmin wajibi; kamar azimin Ramadan.
ko na ramuwa, ko na bakance, niyyarsa tana wajaba
da daddare kafin bullowar alfijir, Saboda fadinsa - tsira

1 Bukhari ne ya fitar da shi a lamba ta (1810), da Muslim a
lamba ta (1086).
2 Bukhari ne ya fitar da shi a lamba ta (1909).

da amincin Allah su tabbata agare shi -: «Wanda bai
kwana da niyyar azumi da daddare ba, to ba shi da
azumin»t,

Na biyu: Azimin tadawwu'i, yana inganta mutum ya
yi niyyarsa da rana, da sharadin kada ya kasance ya ci
wani abu mai karya azimi bayan bullowar alfijir.

Abubuwan da Suke bata azumi:

Na farko: Jima'i: A duk lokacin da ya yi jima',i to
aziminsa ya baci, kuma rama wannan ranar da ya yi
jima'i a cikinta ya lazimce shi, kuma ramuwa tare da
kaffara suna wajaba a kansa, ita ce : 'Yanta baiwa, idan
bai samu ba to ya wajaba a kansa ya yi azimin wata
biyu a jere, idan ba zai iya ba, wato cewa bai samu iko
ba, saboda wani uzuri na shari'a, to ya wajaba akansa
ya ciyar da miskinai sittin, kowane miskini rabin Sa’i na
abinci da ake ci a gari.

Na biyu: Fitar da maniyyi: Saboda sunbata, ko
shafa, ko jawo maniyyi, ko maimaita kallo, to ramuwa
ta wajaba akan sa kawai ba tare da kaffara ba; domin
cewa kaffara ta kebanci jima'i ne kawai. amma mai
bacci, idan ya yi mafarki, sai ya zubar da maniyyi; to
babu komai a kansa; domin hakan, ba tare da zabinsa
ba ne, sai ya yi wankan janaba.

Na uku: Ci da sha da gangan: Saboda fadinSa - Allah

1 Ahmad ne ya fitar da shi a hadisi mailamba (26457), da Abu
Dawud a lamba ta (2454), da Nasa'’i alamba ta (2331), kuma
wannan lafazinsa ne:

Madaukakin sarki -:

{Kuma ku ci kuma ku sha har sililin fari ya bayyana
a gare ku daga sililin baki daga alfijiri, sa'an nan kuma
ku cika azumi zuwa ga dare...} [al-Bakara: 187].

Amma wanda ya ci ko ya sha. akan mantuwa; to
babu komai akansa; Saboda hadisin: «Wanda vya
manta alhali yana azumi, sai ya ci ko ya sha, to ya cike
aziminsa, domin kadai Allah ne Ya ciyar da shi kuma Ya
shayar da shi»1.

Na hudu: Fitar da amai da gangan, amma wanda
amaiya rinjaye shi, ba tare da zabinsa ba; to baya tasiri
akan aziminsa, Saboda fadinsa - tsira da amincin Allah
su tabbata agare shi -: «Wanda amai ya zo masa, to
babu ramuwa akansa, amma wanda ya jawo amai da
gangan, to sai ya rama»z2.

Na biyar: Fitar da jini daga jiki; ta hanyar kaho, ko
tsaga, ko zuko jini don bada kyautarsa don kubutar da
mara lafiya; to hakan gaba dayansa yana karya azumi.
Amma fitar da jini kadan, wanda ake fitarwa dan
gwaji; to wannan ba ya tasiri akan azimi, haka nan fitar

1 Bukhari ne ya fitar da shi a lamba ta (6669), da Muslim a
lamba ta (2709).

2 Abu Dawuda ne ya fitar da shi a lamba ta (2380), da Tirmizi
a lamba ta (719), da Ibn Majah a lamba ta (676).

jini ba tare da zabinsa ba; kamar habo ko ciwuka ko
cire hakori; to wannan ba ya tasiri akan azimi.

Wadanda aka halasta musu ajiye azumi a watan
Ramadan:

Kashi na farko: Wadanda aka halarta musu ajiye
azumi, kuma ramuwa tana wajaba akansu, su ne:

Na farko: Mara lafiya rashin lafiyar da ake fatan
warkewarsa, kuma yana cutuwa daga azimi ko yana
wahalar da shi.

Na biyu: Matafiyi; daidai ne ya sha wahala a cikin
tafiyar, ko bai sha wata wahala ba.

Dalili akansu: Fadinsa - Allah Madaukakin sarki -:

{...To, wanda ya kasance daga gare ku mara lafiya,
ko kuwa yana a kan tafiya, sai (ya biya) adadi daga
wasu kwanuka na dabam...} [al-Bakara: 185].

Na uku: Mace mai ciki ko mai shayarwa, idan azimi
yana wahalar da su, ko zai cutar da su ko 'ya'yansu, to
su suna cikin hukuncin mara lafiya, to wadannan ajiye
azumi yana halatta garesu, sai dai rama azimi a wani
lokacin daban yana wajaba akansu.

Na hudu: Mace mai al’ada da mai jinin biki, su ajiye
azumi wajibi ne akansu, kuma aziminsu ba ya inganta,
kuma ramuwa a wasu kwanuka daban yana wajaba
akansu.

Kashi na biyu: Wanda aka halatta masa ajiye azumi,
kuma kaffara ta wajaba akansa banda ramuwa, su ne:

Na farko: Mara lafiya rashin lafiyar da ba'a tunanin
warkewarsa.

Na biyu: Mai yawan shekarun da ba zai iya azimi ba.

To wadannan zasu ajiye azuminsu, zasu ciyar da
miskini amadadin kowace rana daga watan Ramadan,
amma idan mai yawan shekarun ya kai matsayin
rikicewa, to cewa nauyin shari'a ya gushe daga gare
shi; sai ya ci abin cin sa, babu komai akansa.

Lokacin ramuwa, da kuma hukuncin jinkirata shi:

Rama azimin Ramadan yana wajaba a tsakaninsa
da tsakanin wani Ramadan din da yake biye masa,
abin da yafi shi ne gaggauta ramuwar, Jinkirta ramuwa
zuwa bayan Ramadan din da yake biye baya halatta.
Daga A'isha - Allah Ya yarda da ita - ta ce: «Yana
kasancewa akaina akwai (rama) azumin Ramadan,
bana iya ramawa sai a Sha'aban saboda matsayin
Manzon Allah - tsira da amincin Allah su tabbata agare
shint,

Wanda ya jinkirta ramuwa bayan Ramadan din da
yake biye, to shi yana da halaye biyu:

1- Ya jinkirta saboda wani uzuri na shari'a, kamar:
Rashin lafiyar ta zarce masa, har zuwa wani Ramadan
din daban, to wannan ramuwa ce kawai a kansa.

2- Ya jinkirta shi

ba tare da wani uzuri na shari'a ba, to wannan zai

1 Bukhari ne ya fitar da shi a lamba ta (1849), da Muslim a
lamba ta (1846).

yi laifi da jinkirtawar, kuma tuba ya wajaba akansa, da
ramuwa, da ciyar da miskini daga kowace rana.

Azumin nafila ga wanda akwai ramuwa a kansa:

Wanda akansa akwai rama wani abu na Ramadan;
to abinda ya fi shi ne gaggawa da shi kafin azimin
nafila, Saidai idan azumin nafilar ya kasance daga
wanda lokacinsa zai wuce ne - kamar azimin Arafa da
Ashura -; to sai ya azimce su, kafin ramuwar; domin
cewa ramuwa lokacinta mai yalwa ne, amma Ashura
da Arafa zasu wuce, sai dai ba zai yi azimin shida ga
Shawwal ba sai bayan ramuwa.

Abinda azumtarsa yake haramta:

1- Azimi ranar karamar sallah, da idin babbar
sallah; saboda hani daga gare shi.

2- Azimin kwanukan tashrik daga watan Zul hijja,
sai dai ga wanda yake Tamattu'i, da wanda yake Kirani
a hajji, idan bai samu hadaya ba, kwanukan Tashrik su
ne: Rana ta goma sha daya da ta goma sha biyu da ta
goma sha uku na watan Zul hijja.

3- Ranar kokwanto saboda kokwanto, ita ce ranar
talatin ga Sha'aban, idan daren ya kasance dare ne mai
girgije ko kurar da zasu tsare ganin jinjirin wata,

Abinda aka karhanta azumimtarsa:

A- Kebance watan Rajab da azumi. B- Kebance
ranar juma'a, da azumi, saboda hani game da hakan,
idan ya yi azimin wani yinin kafinsa ko bayansa to
karhancin ya gushe.

Abinda aka sunnanta azuminsa:

A- Kwana shida a watan Shawwal. (Watan karamar
sallah). B- Azumin kwana taran farko na Zul-Hijja, mafi
karfinsu ranar Arfa, saidai ga mai yin aikin hajji; to ba'a
sunnanta masa azumtarsa ba, kuma azumtarsa yana
kankare (kusakuren) shekaru biyu. C- Azumin kwanaki
uku a kowane wata, abinda ya fi, su zama ranakun fari,
sune: sha uku, sha hudu da kuma sha biyar. D- Azumin
Litinin da Alhamis a kowanne sati, saboda Annabi -
tsira da amincin Allah su tabbata a gare shi - ya
kasance yana azumtarsu; saboda ana bujuro da
ayyukan ibadah a cikinsu.

Azumin nafila:

A- Azumin (Annabi) Dawuda - aminci ya tabbata a
gare shi -, ya kasance yana yin azumin rana daya ya
sha rana daya.

B- Azumin watan Muharram, shi ne mafificin watan
da ake son azumtarsa, kuma mafi karfafarsa: Azumin
ranar Ashura, shi ne goma ga Muharram, ya azumci
tara ga watan tare da shi, saboda fadinsa - tsira da
amincin Allah su tabbata a gare shi -: «Wallahi in dai
na kai badi, lallai sai na Azumci tara ga watan»'. Yana
kankare (zunuban) shekarar data gabata.

MABHASI NA BIYAR: HAJJI DA UMARAH.

Hajji a lugah: Nufi. A shari'a kuma: Nufatar dakin
Allah mai alfarma da wuraren ibadu, a wani lokaci abin

1 Muslim ne ya fitar da shi a lamba ta (1134).

ayyanawa don yin ibadu kebantattu.

Umra kuma: A luga: Ziyara.

A shari'a: Ziyarar daki mai alfarma a cikin kowane
lokaci dan yin ibadu kebantattu.

Hajji daya ne daga rukunan musulunci kuma
maginarsa masu girma, hakika an wajabta shi a
shekara ta tara bayan hijira, kuma annabi - tsira da
amincin Allah su tabbata agare shi - ya yi hajji daya, shi
ne (Hajjin ban kwana).

Hajji yana wajaba ne a cikin rayuwa sau daya ga mai
iko, abinda ya karu to shi nafila ne. Amma Umra to
wajiba ce a maganar mafi yawa cikin malamai, da
dalilin fadinsa - tsira da a mincin Allah su tabbata
agare shi - lokacin da aka tambaye shi: Shin akwai
wani yaki na wajibi akan mata? Ya ce: «Eh, a kansu
akwai jihadin da babu yaki a cikinsa: Hajji da
Umarah»1,

Sharuddan wajabcin Hajji da Umarah Umra:

1- Musulunci

2- Hankali.

3- Balaga

4- 'Yantuwa

5-lko

Mace tana kara wani sharadi na shida; shi ne
samun maharrami wanda zai yi tafiya tare da ita don

1 Ahmad ne ya fitar da shi a lamba ta(25198), da Nasa'i a
lamba ta (2627), da Ibn Majah a lamba ta (2901).

yi shi. domin tafaiya ba ta halatta gareta, dan Hajji ko
waninsa ba tare da mahram ba, Saboda fadinsa - tsira
da amincin Allah su tabbata agare shi -: «Kada mace
ta yi tafiya sai tare da muharrami, kuma kada wani
namiji ya shigo wurinta sai a tare da ita akwai
muhrramin»?,

Mahramin mace shi ne: Mijinta, ko wanda aurenta
yake haramta akansa, haramci na har abada; Soboda
nasaba; kamar dan'uwanta da babanta da baffanta da
dan dan'uwanta da yakumbanta (kawunta), ko da
daliln aure; kamar dan'uwa na shayarwa, ko da
sukurtaka; kamar mijin babarta da dan mijinta.

Iko: Shi ne: Iko na kudi da jiki, da ya samu damar
hawa abin hawa kuma ya juri tafiya, kuma ya samu
guzirin da zai ishe shi tafiya da dawowa, kuma zai
samu abinda zai ishi 'ya'yansa, da wanda ciyarwarsu
take lazimtarsa har zuwa dawowarsa garesu.

kuma hanyar zuwa hajjin ta zama amintacciya a
ransa da dukiyarsa.

Wanda ya kasance mai iko da dukiyarsa banda
jikinsa, da ya kasance mai yawan shekaru tsoho, ko
mara lafiya, rashin lafiyar mai shamajika, ba'a tinanin
warkewarsa; to ya lazimce shi ya samar da wanda zai
yi masa hajji kuma yayi masa umra a maimakonsa.

An shardanta ga ingancin wanda zai yi wa wani hajji

1 Bukhari ne ya fitar da shi a lamba ta (1862), da Muslim a
lamba ta (1341).

da umra sharudda biyu:

1- Ya ksance daga wadanda yin aikin hajji ya
inganta daga gareshi, shi ne musulmi baligi mai
hankali.

2- Ya kasance hakika ya yi wa kansa hajjin farilla.

Mikatan yin harama:

Mikatai: Jam'i ne na mikati, shi a luga: lyaka. A
shari'a kuma: Shi ne wurin ibada ko zamaninta.

Aikin hajji yana da mikati na lokaci da na wuri:

A- Mikatai na lokaci : Allah Ya ambacesu da fadinSa:

€T B 5 o s fai sl )

{Hajji watanni ne sanannu. To, wanda ya yi niyyar
hajji a cikinsu...} [al-Bakara: 197].

Wadannan watannin su ne: Shawwal, da Zulki'ida,
da (Kwanaki) goma na ZulHijja.

B- Mikatai na wuri: Su ne iyakokin da ba ya halatta
ga mai aikin hajji ya ketaresu zuwa Makka ba tare da
harama ba. Sune kamar yadda yake tafe:

1- Zul Hulaifa: Mikatin mutanen Madina.

2- Juhfah: Mikatin mutanen Sham da Misra da
Marocco

3- Karnil Manazil; A yanzu an fi saninsa da Sail;
Mikatin mutanen Najd.

4- Zatu Irkin: Mikatin mutanen Irak.

5- Yalamlam: Mikatin mutanen Yaman.

Wanda gidansa ya kasance koma bayan wadannan
mikatan; to shi zai yi haramar Hajji da Umarah ne daga

gidan nasa. Wanda ya kasance cikin mutanen Makka;
su za su yi harama ne daga Makka, ba sa bukatar fita
mikati don yin harama. Amma Umarah; to cewa su
zasu fita ne zuwa mafi kusa da wajen harami, su yi
harama. Wanda ya yi nufin Hajji, ko Umarah to babu
makawa sai ya yi harama da su daga wuraren da
manzon Allah - tsira da amincin Allah su tabbata a gare
shi - ya iyakance su, su ne Mikatai na wurare wadanda
bayaninsu ya gabata. ba ya halatta ga wanda ya vyi
nufin hajji ko Umarah ya ketaresu, ba tare da harama
ba.

- Dukkan wanda zai wuce ta mikatan da aka ambata
kuma ba ya daga ahalinsu; to zai yi harama daga
garesu.

- Wanda hanyarsa zuwa Makka, ta kasance, kuma
ba zai wuce daya daga mikatan da aka ambata ba ta
kasa ne ko ta ruwa ko ta sama; to shi zai yi harama
idan ya yi daura da mafi kusancin mikatan gare shi.
saboda fadin Umar dan Khaddab - Allah Ya yarda da
shi -: «Ku duba daura da ita daga hanyarku»1.

- Wanda tafiyarsa ta kasance, don yin ibadar Hajji,
ko Umarah ta hanyar jirgi, to shi yana wajaba akansa
ya yi harama idan jirgin ya iso daura da mikatin da ke
hanyarsa, ba ya halatta gare shi ya jinkirta harama
zuwa saukar jirgi a tsasha.

lhrami:

1 Bukhari ne ya fitar da shi a lamba ta (1531).

A- Shi ne niyyar shiga cikin ibadar; a Hajji shi ne:
Niyyar shiga cikin Hajji, a Umarah kuma shi ne niyyar
shiga aikin Umarah . ba ya kasancewa mai harama, sai
dai idan ya yi niyyar shiga cikin ibadar. Amma kawai
sanya tufafin harama ba tare da niyya ba to baya
zamowa mai harama.

Mustahabban Harama:

1- Wanka kafin harama ga dukkan jikinsa.

2- Namiji ya shafa tirare a jikinsa, ba'a tufafin
haramarsa ba.

3- Haramarsa a cikin gwafso (kwarjalle) da mayafi
farare da takalma silifa.

4- Ya yi harama halin kasancewarsa a kan abin
hawa yana mai fuskantar alkibla.

Nau'ukan ibadun Hajji:

Mai harama yana zabar abinda ya so daga ibadu
uku, su ne:

1- Tamattu'i; shi ne ya yi harama da Umarah a cikin
watannin Hajji, sai ya gamata, sannan ya yi harama da
Hajji a shekararsa.

2- Ifradi; shi ne ya yi harama da hajji kawai, daga
mikati, ya wanzu a haramarsa har sai ya yi ayyukan
Hajji.

3- Kirani; shi ne ya yi harama da hajji da Umarah
tare, ko ya yi harama da Umarah, sannan ya shigar da
hajji kafin shigarsa cikin dawafin Umarar sai ya vyi
niyyar Umarah da Hajji daga mikati, ko kafin shigarsa

cikin dawafin Umarah, kuma ya yi musu dawafi ya yi
sa'ayi.

Fidiya tana wajaba akan mai tammattu'i, da mai
kirani, in bai kasance daga mazauna masallaci mai
alfarma ba.

Mafi falalar wadannan ibadu ukun: Tamattu'i;
domin cewa annabi - tsira da amincin Allah su tabbata
a gare shi - ya umarci sahabbansa da shit. Sannan
kirani; domin shi Hajji ne da Umarah, sannan ifradi.

C) Idan ya yi harama da dayan wadannan ibadun;
zai yi talbiyya bayan haramarsa, sai ya ce: «Labbayka
allahumma labbayk, labbayka la sharika laka labbayk,
innal-hamda wan-ni‘mata laka wal-mulk, la sharika
lak».

(AmsawarKa ya Allah AmsawarKa, amsawarKa, ba
Ka da abokin tarayya amsawarKa, lallai godiya da
ni'ima nakKa ne mulki ma (naKa ne) ba Ka da abokin
tarayya)2.

Talbiyya sunnah ce, an so yawaitata, kuma namiji
ya bayyanar da ita, mace kuma ta boye ta.

Lokacin talbiyya: Lokacinta yana farawa ne daga
bayan harama, karshen lokacinta kuma kamar haka:

Na farko: Mai Umarah zai yanketa kafin ya fara
dawafi.

Na biyu: Mai aikin Hajji zai yanketa idan ya fara jifan

1 Muslim ne ya fitar da shi a lamba ta (1211).
2 Bukhari ne ya fitar da shi, a lamba ta (1549).

Jamratul Akabah (Babban Shaidan) ranar idi.

ABUBUWAN DA YIN HARAMA KE
HANAWA:

Abin da aka hana na farko: Aske gashi ko saisaye shi
ko taige shi daga kowane wuri na jikinsa.

Abinda aka hana na biyu: Yanke farata ko ragesu,
daga hannu ko kafa, ba tare da wani uzuri ba, idan
wani farce ya karye, sai ya gusar da shi to babu fidiya
akansa.

Abin da aka hana na uku: Rufe kan namiji da abinda
yake danfarewa gare shi, misali: Hula da shimag.

Abin da aka hana na hudu: Namiji ya sanya tufa mai
kewaye jiki a jikinsa ko sashinsa; na riga ne ko rawani
ko wando. Dinkakke: Abinda aka yi gwargwdan gaba
kamar huffi biyu da safar hannu da jaurabi, amma
mace sai ta sanya abinda ta so na tufa a halin harama
(niyya) dan bukatuwarta zuwa suturcewa, saidai cewa
ita ba za ta sa nikabi ba, ta rufe fuskarta da waninsa,
na mayafi da jallabiya idan maza ajnabai (wadanda ba
maharramanta ba) suka wuce ta, ba zata sanya safar
hannu ba a tafukanta.

Abinda aka hana na biyar: Turare; domin mai
harama an nema daga gare shi ya yi ne sa da wadata
da adon duniya da jin dadinta, ya fuskanci lahira.

Abin haramtawa na shida: Kashe farautar tudu da
farautarsa, mai harama ba ya farautar abin farauta na
sarari, kuma ba zai yi taimako akan farautarsa ba,

kuma ba zai yanka shi ba.

Yana haramta akan mai harama ya ci daga abinda
yayi farautarsa, ko akayi farauta saboda shi, ko yayi
taimako akan farautarsa; domin shi kamar mushe ne
a gare shi.

Amma farautar kogi; to baya haramta akan mai
harama ya yi farautarsa. Kuma yanka dabbar gida ba
ya haramta akansa kamar kaji da dabbobin ni'ima;
domin ba farauta ba ce.

Abin haramtawa na bakwai: Daurawa kansa aure
ko waninsa, ko ya zama mai shaida.

Abin haramtawa na takwas: Jima'i; wanda ya vyi
jima'i kafin warware ihrami na farko; to hajjinsa ya
baci, kuma ya wajaba ya cigaba ya cika ibadunsa, ya
ramashi a shekara ta biyu, kuma wajibine ya yanka
taguwa. Idan ya kasance bayan warware ihrami na
farko ne; to ibadunsa basu baci ba, kuma akansa akwai
yanka.

Mace a hakan kamar namiji ne, idan ta kasance ta
yi biyayya.

Abin hanawa na tara: Rungumemeniya koma
bayan farji, ba ya halatta ga mai harama ya rungumi
mace, domin cewa ita hanya ce ta jima'in da aka
haramta, abin nufi da rungumemeniya: Shafar mace
da sha'awa.

Umarah:

A- Rukunan Umarah:

1- lhrami (Daukar Niyya).

2- Dawafi.

3- Sa'ayi.

B- Wajiban Umarah:

1- Harama daga Mikatin da aka yi la'akari da shi.

2- Aski kwal-kwal ko saisaye.

C- Siffar Umarah:

Farkon abinda mai Umarah yake farawa da shi, shi
ne ya yi dawafi kewaye bakwai, zai fara daga alHajarul
Aswad kuma zai tike da shi. Ya zama mai alwala a
dawafinsa, yana mai suturce al'aurarsa daga cibiya
zuwa gwiwa, An sunnanta masa Iddiba'i a dukkan
dawafi; shi ne ya yaye kafadarsa ta dama, sai ya sanya
mayafinsa a karkashinta, ya sanya gefunan mayafin
biyu akan kafadarsa ta hagu, idan ya cika kewaye
bakwan; sai ya bar Iddiba'in, sai ya rufe kafadarsa da
mayafinsa.

ya fuskanci Hajarul Aswad, idan ya samu damar
sunbatarsa sai ya sunbace shi, in ba haka ba, sai ya
taba shi da hannunsa na dama in hakan ya sawwaka,
ya sunbaci hannun nasa. Idan sunbatar dutsen bata
samu gare shi ba, saiya yi nuni gare shi yana mai daga
hannunsa na dama yana mai cewa: "Allahu Akbar”.
(Wato Allah ne Mafi girma). sau daya, ba zai sumbanci
hannun nasa ba, kuma ba zai tsaya ba, sannan ya ci
gaba da dawafinsa; yana mai sanya Ka'aba a hagunsa,
an sunnanta masa ya yi sassarfa a cikin kewaye ukun

na farko, Sassarfa: Saurin tafiya ce tare da kusanto da
taku.

Idan ya wuce Rukunul Yamani - shi ne rukuni na
hudu ga Ka'aba - idan ya sawwaka gare shi sai ya
sunbace shi da hannunsa na dama batare da kabbara
ko sunbanta ba, idan sunbatarsa ba ta samu gareshi
ba sai ya wuce bazaiyi nuni gareshi ba kuma ba zai yi
kabbara ba, sai ya ce tsakanin Rukunai biyu na Yamani
da na Aswad:

LN oie 5 2as 59T 35 s AT 6 Bk 5. )

{Rabbana atina fid duniya hasanatan wafil akhiarti
hasanatan wakina azaban nar}.

(Ya Ubangijinmu! Ka ba mu mai kyau a cikin diiniya
da mai kyau a cikin Lahira, kuma Ka tsare mana azabar
wuta). [al-Bakara: 201].

Idan ya gama dawafi; sai ya yi sallah raka'o'i biyu a
bayan Makami Ibrahim - aminci ya tabbata a gare shi
- idan hakan ya sawwaka, inba haka ba kuma sai ya
sallace su a kowanne guri a masallaci mai alfarma, an
sunnanta ya karanata Suratul (Kafirun) bayan Fatiha.
a cikin raka'a ta biyu kuma Suratul (lkhlas) bayan
Fatiha, sannan ya fuskanci wurin Sa'ayi, sai yayi Sa'ayi
tsakanin Safa da Marwa kewaye bakwai; tafiyarsa
kewaye ne (daya kenan) kuma dawowarsa ma kewaye
ne ( biyu kenan).

yana fara Sa'ayi a Safa, sai ya hau shi, ko ya tsaya a
wurinsa, hawan Safa din shi yafi in ya sawwaka, yana

karanta fadinSa - AllahMadaukakin sarki - a wurin:
el 2 o 553005 AT O

{Lalle ne Safa da Marwa suna daga wuraren ibadar
Allah...} [al-Bakara: 158].

An so ya fuskanci Ka’aba, sai ya godewa Allah, ya
girmamashi, ya ce: «La ilaha illallah wallahu akbar, la
ilaha illallah wahdahu la sharika lah, lahul mulku
walahul hamd, yuhyi wayumit wahuwa ‘ala kulli
shay’in kadrr, la ilaha illallah wahdah, anjaza wa‘dah,
wa nasara ‘abdah, wa hazama al-ahzaba wahdah».

(Babu abin bautawa da gaskiya sai Allah, Allah ne
Mafi girma, babu abin bautawa da gaskiya sai Allah Shi
kadai yake ba Shi da abokin tarayya, mulki naSa ne,
godiya ma tasa ce, Yana rayawa kuma Yana kashewa,
Shi Mai iko ne akan dukkan komai, babu abin bautawa
da gaskiya sai Allah Shi kadai yake, Ya zartar da
alkawarinSa, kuma Ya taimaki bawanSa, Ya tarwatsa
rundunar kawance Shi kadai)t. Sannan ya yi addu'a da
abinda ya sawwaka yana mai daga hannuwansa, ya
maimaita wannan zikirin da addu'ar sau uku. Sannan
ya sauka, sai ya tafi Marwa, har ya kai zuwa alama ta
farko, sai namiji ya yi gaggawar tafiya har sai ya kai
alama ta biyu. Amma mace ba'a shar’anta mata
gaggawa ba, tsakanin alamomi biyu ba domin ita
al'aura ce, kawai abin shar'antawa gare ta yin tafiya a

1 Muslim ne ya fitar da shi a lamba ta (1218).

Sa'ayi gaba dayansa. Sanna ya vyi tafiya, sai ya hau
Marwa, ko ya tsaya a wurinsa, amma hawan yafi in
hakan ya sawwaka, yana fada kuma yana aikatawa
akan Marwa kamar yadda ya fada kuma ya aikata akan
Safa, banda karanta ayar, ita ce fadinSa - Allah
Madaukakin sarki -:

el 2 o 553005 AT O

{Lalle ne Safa da Marwa suna daga wuraren ibadar
Allah...} Wannan kawai an shara'ata ne a lokacin hawa
zuwa Safa. a kewaye na farko kawai. Sannan ya sauka,
sai ya yi tafiya a wurin tafiyarsa, kuma ya yi gaggawa
(sassarfa) a wurin gaggawa, har ya kai zuwa Safa, yana
aikata hakan sau bakwai, tafiyarsa kewaye ce kuma
dawowarsa ma kewaye ce. An so ya yawaita zikiri da
addu'ar abinda ya sawwaka a cikin Sa'ayinsa kuma ya
zama mai tsarki daga babban kari da karami, da zai yi
Sa'ayi, ba tare da tsarki ba (alwala), to hakan ya isar
masa. Hakanan da mace zata yi al’ada, ko ta yi jinin
biki bayan dawafi; ta yi Sa'ayi, hakan ya isar mata;
domin cewa tsarki ba sharadine a cikin Sa'ayi ba,
kawai shi mustahabbi ne.

Idan ya cika Sa'ayi; sai ya aske kansa kwal-kwal ko
ya saisaye shi, aski kwal-kwal din ya fi.

Da haka ne zai zama ya cika ayyukan Umararsa.

Hajji:

A- Rukunan Hajji:

1- lhrami (Daukar Niyya).

2- Tsayuwar Arfa.

3- Dawafin Ifadah.

4- Sa'ayi.

B- Wajiban Hajji:

1- Harama daga Mikati.

2- Tsayuwar Arfa ranar tara ga Zul-Hjja har zuwa
faduwar rana ga wanda ya tsaya da rana a nan.

3- Kwana a Muzdalifa, daren goma ga Zul-Hijja har
zuwa rabin dare.

4- Kwana a Mina a dararen Tashrik.

5- Jifan Jamrori (Shaidanu).

6- Kwalkwal ko saisaye.

7- Dawafi bankwana.

C- Siffar Hajji:

Musulmi ya yi Talbiya da Hajji idan ya kai ga mikati
yana mai yin (niyyar) Ifradi idan lokacin ya zama
kuntatacce. Idan ya iso Makka sai ya yi dawafi da
sa'ayi, ya kasance akan haramarsa har ya wuce Arfa a
ranar Arfa, rana ta tara kenan, ya tsaya a nan har rana
ta fadi.

Sannan ya juyo daga nan zuwa Muzdalifa yana mai
yin Talbiya, ya tsaya a nan har ya yi sallar Asubah,
sannan ya kasance a nan yana ambaton Allah yana
Talbiya yana addu'a har gari ya washe.

Idan gari ya washe, sai ya wuce zuwa Mina kafin
fitowar rana, sai ya jefi Jamratul Akabah (babban
Shaidan) da tsakwankwani bakwai, sannan ya aske kai

kwalkwal ko saisaye, amma kwalkwal shi yafi falala.

Sannan ya yi dawafin Ifadah, sa'ayin farko, da ya yi,
ya ishe shi, da wannan aikin Hajjinsa ya cika kuma ya
warware harama cikakkiyar warwarewa.

Abinda ya rage masa shi ne Jifan Jamrori (Shaidanu)
a rana ta goma sha daya da sha biyu. Idan ya kasance
mai yin gaggawa ne; sai ya jefi Jamrori uku, kowacce
Jamrah da tsakwankwani bakwai, yana mai vyin
kabbara a tare da kowacce tsakuwa, yana farawa da
karamin wanda yake bin masallacin Khaif, sannan na
tsakiya, sannan Jamratul Akabah (babban Shaidan),
shi ne na karshe, zai jefi kowacce Jamrah da
tsakwankwani bakwai. Idan ya yi nufin jinkirtawa,
bayan rana ta goma sha biyu; sai ya yi jifa a rana ta
goma sha uku kamar sifar jifansa a rana ta goma sha
biyu da ta goma sha daya.

Lokacin jifan: Bayan karkacewar rana ne a duka
kwananki ukun.

Idan ya tafi a rana ta goma sha biyu kafin faduwar
rana, to babu laifi. Idan ya zauna har ya yi jifa a rana
ta goma sha uku bayan karkacewar rana, to hakan shi
ya fi, saboda fadinSa - Madaukakin Sarki -:

A= RSP DS RS PHER D HE S =R AT
{To, wanda ya yi gaggawa a cikin kwana biyu, to,
babu laifi a kansa, kuma wanda ya jinkirta, to, babu

laifi a kansa, ga wanda ya yi takawa...}
[al-Bakara: 203].

Idan ya yi nufin tafiya; zai yi dawafi don ban kwana
kewaye bakwai amma banda Sa'ayi.

Abinda ya fi, idan babu abin hadaya a tare da shi;
ya yi harama da Umarah yana mai yin Tamattu'i,
sannanya yi Talbiya da Hajji a rana ta takwas, ya aikata
irin abinda ya gabata na ayyukan Hajji. Idan ya vyi
harama da Hajji da Umarah gaba daya to babu laifi,
ana kiran hakan da Kirani, shi ne ya yi harama da
Umarah da Hajji a tare da dawafi da Sa'ayi daya.

Fasali na uku:

Abinda ke da alaka da Mu'amaloli

Malamai - Allah Ya yi musu rahama - sun bayyana
ilimin da neman sanainsa yake wajibin aini (Wato akan
kowa da kowa). kuma sun yi magana agwargwadan
da neman saninsa shi ne farilla na aini akan kowane
musulmi, sun ambata daga gare shi : Neman sanin
hukunce-hukuncen cinikayya ga wanda yake
kasuwanci, dan kar ya afka cikin haram ko riba, alhali
shi bai sani ba, Hakika abinda zai karfafa hakan ya zo
daga wasu daga sahabbai - Allah Ya yarda da su -.

Umar dan Khaddab - Allah Ya yarda da shi - ya ce:
«Babu wanda zai yi kasuwanci a kasuwarmu, sai
wanda ya fahimci addini»t.

Aliyu dan Abu Dalib - Allah Ya yarda da shi - ya ce:

1 Tirmizi ne ya fitar da shi a lamba ta (487), kuma ya ce:
Hasani ne Garibi, kuma Albani ya Hassana shi.

«Wanda ya yi kasuwanci kafin ya fahinci addini; ya
kutsa cikin riba, sannan ya kutsa, sannan ya kutsa.
Wato: Ya fada cikin riba»t.

Ibnu Abidin ya fada, ya ciro daga al-Alami: "Farilla
ne akan kowanne mukallafi namiji da mukallafa mace,
bayan saninsa ilimin addini da shiriya, ya san ilimin
alwala da wanka da sallah da azumi da ilimin zakka ga
wanda yake da abinda ya kai nisabi, da Hajji ga wanda
ya wajaba akansa da siye da siyarwa akan 'yan
kasuwa, don su kiyaye shubuhohi da abubuwan da aka
karhanta a ragowar mu'amaloli, haka nan masu
sana'o'i, da dukkan wanda ya shagalta da wani abu
wanda aka farlanta masa saninsa da hukuncinsa don
ya hanu daga haram a cikinsa"z.

Nawawi - Allah Madaukakin Sarki Ya yi masa
rahama - ya ce: "Amma siye da siyarwa, da aure da
mai kama da su, daga abinda asalinsa ba ya wajaba, to
haramun ne afka masa sai bayan sanin sharadinsa"s.

Wadannan wasu ne daga ka'idoji masu alaka da
mu'amaloli na kudi, wadanda shari'ar musulunci ta zo
da su:

1- Halaccin dukkan abinda a cikinsa akwai maslaha
tsantsa, ko maslaha rinjiha; kamar siyar da abubuwan

1 A duba: Mugni al-Muhtaj (2/22).
2 Hashiyatu ibn Abideen (1/42).
3 A duba: al-Majmu'u (1/50).

da aka halatta da siyensu da haya da shufu'ah.

2- Halaccin dukkan abinda a cikinsa akwai lamuni
ga hakkokin mutane da kiyayesu; kamar jingina da
kafa shaida.

3- Halaccin dukkan abinda a cikinsa akwai maslahar
masu kulla ciniki; kamar Ikala da zabi da sharudda a
cikin ciniki.

4- Hana dukkan a binda yake kunsar zalintar
mutane, da cin dukiyoyinsu akan karya; kamar riba da
kwace da lhtikar (Boye abin anfani har lokacin tsada).

5- Halaccin dukkan abinda acikinsa akwai
taimakekeniya akan alheri; kamar rance da aro da
ajiya.

6- Hana dukkan abinda yake kunsar cin dukiya ba
tare da aiki ko anfani ko gajiya ba; kamar caca da riba.

7- Hana dukkan mu'amalar da jahilci da rudu suke
rinjaya a cikinsu; kamar mutum ya saida abinda bai
mallake shi ba, da saida abinda ba'a sani ba.

8- Hana dukkan abinda a cikinsa akwai dabara akan
haram; kamar cinikin Inahz.

9- Hana abinda yake shagaltarwa daga biyayya ga

1 al-Shufu'a: Ita ce cancantar abokin tarayya karbar kason
abokin tarayyarsa daga duk wanda ya cirata zuwa gare shi
da biyan kudi.

2 Cinikin Inah: Shi ne mutum ya siyarwa da wani mutumin
wani abu da kudi abun jinkirtawa, kuma ya mika masa,
sannan ya siyi abun kafin karbar kudin da mafi karanci daga
wannan kudin, kudi hannu.

Allah; kamar ciniki bayan kiran sallar Juma'a na biyu.

10- Hana dukkan abinda a cikinsa akwai cuta, ko
yana haifar da gaba tsakanin musulmai; kamar saida a
bubuwan da aka haramta, da cinikin mutum akan
cinikin dan uwansa.

A Lokacin da hukuncin wata mas'ala daga cikin
mas'aloli ya rikitar akan musulmi; to ya tambayi
malamai game da ita, kada ya afka mata sai bayan
sanin hukuncin shari'a a cikinta. kamar yadda
Madaukkain sarki Ya ce:

6,0 ¥ 8 3y S sy

{...Sai ku tambayi wadanda suka sani idan kun
kasance ba ku sani ba.} [al-Nahl: 43].

Wannan shi ne abinda tattara shi ya sawwaka.
Allah ne abin roko Ya azirtamu ilimi mai anfani, da aiki
na gari, lallai cewa Shi Mai yawan kyauta ne kuma Mai
girma. Allah Yayi tsira Yayi aminci ga annabinmu
Muhammad da alayensa da sahabbansa, Yayi aminci
aminci mai yawa.

